
Монгол Улсын Их Хурлын 2013 оны намрын ээлжит чуулганы Төсвийн зарлагын хяналтын хорооны 2013 оны 11 дүгээр 

сарын 06-ны өдөр (Лхагва гараг)-ийн 

хуралдааны гар тэмдэглэл


Улсын Их Хурлын гишүүн, дэд хорооны дарга Ж.Эрдэнэбат ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 7 гишүүнээс 6 гишүүн ирж, 85.7 хувийн ирцтэйгээр хуралдаан 15 цаг 50 минутад Төрийн ордны “А” танхимд эхлэв.

Тасалсан: Б.Наранхүү.

Нэг. “Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын  тогтоолын төсөл.

Хэлэлцэж буй асуудалтай холбогдуулан Монгол Улсын Ерөнхий аудитор А.Зангад, Ерөнхий аудиторын зөвлөх С.Отгон, мөн газрын Стратегийн удирдлагын газрын захирал А.Сүхбаатар, Гүйцэтгэлийн аудитын газрын менежер Г.Гүнжидмаа, ахлах аудитор З.Ариунзаяа нарын ажлын хэсэг, Төсвийн байнгын хорооны ахлах зөвлөх Ё.Мөнхбаатар, зөвлөх Ё.Энхсайхан нар байв.

“Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын 2013 оны 58 дугаар тогтоолын 1, 2 дугаар хавсралтад дурдсан Хөрөнгө оруулалтын объектыг шалгасан дүнгийн талаарх мэдээллийг Монгол Улсын Ерөнхий аудитор А.Зангад хийв.

Мэдээлэлтэй холбогдуулан Улсын Их Хурлын гишүүн М.Зоригт, С.Баярцогт, Д.Ганхуяг, Ж.Эрдэнэбат, Х.Тэмүүжин нарын асуултад Монгол Улсын Ерөнхий аудитор А.Зангад, ажлын хэсгээс  Г.Гүнжидмаа нар хариулж, тайлбар хийв. 

Улсын Их Хурлын гишүүн М.Зоригт, С.Баярцогт, С.Ганбаатар, Ц.Даваасүрэн нар санал хэлсэн болно.

Төсвийн зарлагын хяналтын дэд хорооноос гаргасан санал, дүгнэлтийг Төсвийн байнгын хороонд хүргүүлэхээр тогтов. 

Уг асуудлыг 16 цаг 50 минутад хэлэлцэж дуусав. 

Хоёр. Монгол Улсын 2014 оны төсвийн тухай, Нийгмийн даатгалын сангийн 2014 оны төсвийн тухай, Хүний хөгжил сангийн 2014 оны төсвийн тухай хуулийн  төслүүд /хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ /.

Хэлэлцэж буй асуудалтай холбогдуулан Сангийн сайд Ч.Улаан, Эдийн засгийн хөгжлийн яамны Хөгжлийн бодлого, стратеги төлөвлөлтийн газрын орлогч дарга Г.Батхүрэл нарын ажлын хэсэг, Төсвийн байнгын хорооны ахлах зөвлөх Ё.Мөнхбаатар, зөвлөх Ё.Энхсайхан нар байв.

Монгол Улсын 2014 оны төсвийн тухай, Нийгмийн даатгалын сангийн 2014 оны төсвийн тухай, Хүний хөгжил сангийн 2014 оны төсвийн тухай хуулийн  төслүүдийн талаар Сангийн сайд Ч.Улаан танилцуулав.

Танилцуулгатай холбогдуулан Улсын Их Хурлын гишүүн М.Зоригт, С.Баярцогт, Ж.Эрдэнэбат нарын асуултад Сангийн сайд Ч.Улаан, ажлын хэсгээс Г.Батхүрэл нар хариулж, тайлбар хийв.

Улсын Их Хурлын гишүүн М.Зоригт, С.Баярцогт, Д.Ганхуяг, Ж.Эрдэнэбат, Ц.Даваасүрэн нар санал хэлсэн болно.

Төсвийн зарлагын хяналтын дэд хорооноос гаргасан санал, дүгнэлтийг Төсвийн байнгын хороонд хүргүүлэхээр тогтов. 

Хуралдаан 17 цаг 25 минутад өндөрлөв.
Тэмдэглэлтэй танилцсан:
ТӨСВИЙН ЗАРЛАГЫН ХЯНАЛТЫН

ДЭД ХОРООНЫ ДАРГА
                                                 Ж.ЭРДЭНЭБАТ
Тэмдэглэл хөтөлсөн:
ПРОТОКОЛЫН АЛБАНЫ


ШИНЖЭЭЧ



                                       М.НОМИНДУЛАМ
МОНГОЛ УЛСЫН ИХ ХУРЛЫН 2013 ОНЫ НАМРЫН ЧУУЛГАНЫ ТӨСВИЙН ЗАРЛАГЫН ХЯНАЛТЫН ДЭД ХОРООНЫ 2013 ОНЫ 11 ДҮГЭЭР САРЫН 06-НЫ  
ӨДӨР (ЛХАГВА ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Ж.Эрдэнэбат: - Гишүүдээ, уг нь Төсвийн зарлагын хяналтын дэд хороогоор 2014 оны төсвийн тухай, 2013 оны төсвийн тухай хуульд өөрчлөлт оруулах тухай хууль батлагдсантай холбогдуулаад Их Хурлын 58 дугаар тогтоол гарсан шүү дээ. Энэ тогтоолтой холбогдсон  хоёр асуудлыг хэлэлцэх юм. Тэгээд дараалал ёсоор 2014 оны төсөв хэлэлцэх ёстой. Гэхдээ Ч.Улаан сайд Нийгмийн бодлогын байнгын хороонд мэдээлэл хийгээд байгаа учраас Аудитынхан байгаа юм чинь 2 дахь асуудлаа эхлээд хэлэлцээд явж байх уу? Та бүгдийн өдрийн амгаланг айлтгая. Төсвийн зарлагын хяналтын дэд хорооны 2013 оны 11 дүгээр сарын 06-ны өдрийн хуралдаанд ирвэл зохих 7 гишүүнээс 4 нь ирж, ирц 57.1 хувьтай байна. Ингээд Төсвийн зарлагын хяналтын дэд хорооны 2013 оны 11 дүгээр сарын 06-ны өдрийн хуралдаан нээснийг мэдэгдье. Хуралдаанаар Монгол Улсын 2014 оны төсвийн тухай, Нийгмийн даатгалын сангийн 2014 оны төсвийн тухай, Хүний хөгжлийн сангийн 2014 оны тухай хуулийн төслүүд, Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай, Улсын Их Хурлын 2013 оны 58 дугаар тогтоолын 1, 2 дугаар хавсралтад дурдсан хөрөнгө оруулалтын объектыг шалгасан дүнгийн талаар  Монгол Улсын Ерөнхий аудитор Зангадын мэдээллийн сонсож дүгнэлт гаргах гэсэн ийм асуудлууд байгаа. Хэлэлцэх асуудал дээр өөр саналтай гишүүд байна уу? Алга байна хэлэлцэх асуудлаа баталъя.


Нэг. “Монгол Улсын 2014 оны төсвийн хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төсөл /анхны хэлэлцүүлэг/.

Монгол Улсын 2013 оны төсвийн тухай хуульд өөрчлөлт оруулах тухай хууль батлагдсантай холбогдуулан авах зарим арга хэмжээний тухай, Улсын Их Хурлын 2013 оны 58 дугаар тогтоолын 1, 2 дугаар хавсралтад дурдсан Хөрөнгө оруулалтын объектыг шалгасан дүнгийн талаар мэдээллийг Монгол Улсын Ерөнхий аудитор А.Зангад хийнэ. 

А.Зангад: - Баярлалаа. Эрхэм гишүүдийн өдрийн амгаланг эрье.

Улсын Их Хурлын 2013 оны 10 дугаар сарын 25-ны өдрийн 58 дугаар тогтоолын өгөгдсөн үүргийн дагуу тогтоолын хавсралтад заасан нийт 289 объектын төсөвт өртөг нэмэгдсэн, гүйцэтгэх хугацаа удааширсан шалтгааныг судалж, урьдчилсан байдлаар тогтоох ажлыг зохион байгууллаа. Ингэхдээ төлөвлөлт ажил, үүрэг даалгаврыг хэрэгжүүлэх ажлын төлөвлөлтийн шатанд ямар мэдээллийг яаж цуглуулах вэ гэдгийг гаргахдаа нийт 4 бүлэг судалгааны асуудал гаргаж маягтад оруулсан. Нэгдүгээр бүлэг болохоор ерөнхий нөхцөл байдлын судалгаа мэдээллийг  хариуцаж байгаа хүмүүс газар дээрээс нь авч нэгтгэх ажил байсан. 


Хоёр дахь шатных нь болохоор уг объектуудын төлөвлөлт ба санхүүжилтийн түүхийг судалж гаргаж ирэх мэдээлэл байсан. Гурав дахь нь болохоор уг объектын зураг төсвийн өөрчлөлтүүдийг хариуцагч болон гүйцэтгэгч, зургийн авторын хамтаар судалж гаргаж нэгтгэх мэдээлэл байсан. Дөрөв дэх нь болохоор үнийн өсөлт, өртгийн өсөлт удаашрал нь онцгой хэтэрсэн зарим объектуудын судалгааг нарийвчилж гаргаж барилга байгууламжийн мэдээллүүдийн хамт нэгжид ногдох зардлын өөрчлөлтийг гаргах ийм 4 бүлэг судалгааны ажлын маягтуудыг боловсруулаад Үндэсний аудитын газрын 26 аудитор 7 багт хуваагдаж төсвийн ерөнхийлөн захирагч нараар очиж ажилласан. Орон нутагт байгаа объектуудыг орон нутгийн аудитын байгууллагыг татан оролцуулж орон нутгийн ерөнхий аудиторуудаас чиглэл өгч мэдээллийг нь авсан юм. Үүний үндсэн дээр 2013 оны 11 дүгээр сарын 1-ний өдрийн тоотоор дээрх судалгаануудыг нэгтгэсэн дүнг Улсын Их Хурлын гишүүдэд хүргүүлж тараасан. Мөн мэдээлэл цуглуулах нэгтгэх ажлаа дуусангуут мэдээлэл дээр боловсруулалт хийх анхны боловсруулалт хийх ажлыг гүйцэтгэсэн юм. Анхны боловсруулалт хийх ажлын явцад тодорхой хэмжээний шалтгаанууд энэ байдалд нөлөөлсөн нь тогтоогдсон байгаа. Үүнийг дурдвал улсын төсөвт зураг төсөвгүй арга хэмжээг тусгаснаас ажил хугацаандаа хийгдээгүй удааширсан, экспертизээр баталгаажуулсан зураг төсвийн өртгийн зөрүү гаргасантай холбоотой шалтгаанаар жагсаалтад дурдсан нийт объектын 53.6 хувь ийм байдалд орсон гэж гарч байгаа юм. 


Улсын Их Хурлаар батлагдсан төсөл арга хэмжээ, барилга байгууламжид захиалагчийн санаачилгаар нэмэлт ажил, объект зэрэг оруулж зураг төсвийг нь өөрчилснөөр 20 орчим хувь нь ийм байдалд орсон дүн гарч байгаа юм. Үнэ ханшийн өсөлт, үүнтэй холбогдоод Зам тээвэр, Барилга хот байгуулалтын сайдын баталсан төсөвт өртөг тооцох журам, жишиг үнийн өөрчлөлт зэрэг коэффициентууд хэрэглэснээр батлагдсан төсөвт өртгийг экспертийн хяналтаар нэмэгдүүлж баталгаажуулсан объект эдгээр объектын 45 хувь дээр байгаа юм. Тендерт  холбоотой 3 шалтгаан гарч ирж байгаа, тендер оройтсон, тендер зарласан боловч гүйцэтгэгч нь шалгараагүй, шаардлага хангасан боловч оролцогч ирүүлээгүйгээс болж хугацаа удааширсан болон гэрээ байгуулах нөхцөл бүрдүүлээгүй, ажил нь эхлээгүй объект 33.2 хувь, холбогдох зөвшөөрөл техникийн нөхцөлд өөрчлөлт орсон мэргэжлийн байгууллагаас үйл ажиллагааг нь зогсоосон газрын зөвшөөрөлгүй маргаантай объект 7.3  хувь нь төсвийн төслийг зохиоход он дамжуулан төлөвлөсөн болон санхүүжилт нь удааширсан шалтгаан 7.6  хувь, гүйцэтгэгчийн хүчин чадал, техник тоног төхөөрөмжийн хүрэлцээ ажлын зохион байгуулалт муу, хангалтгүй шалтгаанаар удааширсан объект 5.5 хувь гэх  мэтээр 14 бүлэг томсгосон шалтгаанаар урьдчилсан байдлаар дүнг нь нэгтгэж гаргасан. Ингээд шалгаж нягтлах шаардлагатай мэдээллийн боловсруулалтыг анхны байдлаар хийхэд ийм дүн гарч байгаа. Дараагаар нь энэ мэдээллийг улам гүнзгийрүүлж шалгаж экспертиз хийж байж эцсийн хөдөлшгүй дүгнэлтүүд гарах ёстой. Энэ зорилгоор би Улсын Их Хуралд санал ирүүлсэн юм. Энэ санал нь 289 объектыг нийтэд нь авч үзээд 3 бүлэгт хувааж авч үзэж болох юм, төсвийнхөө хэлэлцүүлгийг үргэлжлүүлэхэд саадгүй болохын тулд аудитын байгууллагын хувьд 3 дугаар хавсралтад нь заасан 181 объектыг нягталж шалгаж эцсийн дүнг нь гаргая. Нэгдүгээр хавсралтад заасан төсөвт өртгийн өөрчлөхөөргүй байгаа, ажил нь хийгээд явж байгаа хэд билээ? Объектуудыг 2014 оны төсөвт тусгахад саад гарахгүй юм гэж үзсэн. Үүн дээр 36 объектыг нэрлэж байгаа. Ингэхдээ нэгдүгээр хавсралтаас буюу 2013 оны тодотгосон төлөвөөр хасагдаад төсөвт тусгагдаагүй байсан объектоос 20 объектыг үүн рүү ангилсан. Хоёрдугаар хавсралтын 181 объектын 16 оруулж авч үзсэн. Дараагийн дугаарт,  нэг хэсэг бүлэг объектыг 2014 оны төсөвт тусгахад улсын төсвийн хөрөнгө оруулалтын төлөвлөгөөнд тусгахад хүндрэлтэй байдлыг харгалзаад хасах буюу царцаах гэсэн санал оруулсан. Ингэхдээ энэ объектууд нийт 65 байгаа. Үүний 18 нь Зам тээвэр, Барилга хот байгуулалтын сайдын хүрээнд хамаарах зам гүүрийн барилгын ажилтай холбоотой объектууд байгаа. Эд нарыг улсын төсвийн хөрөнгө оруулалтын жагсаалтаас хасаад Хөгжлийн банкны эх үүсвэрээр санхүүжүүлэх объектод оруулж болох, дараагийн бусад нь энэ төсөв төлөвлөгөөнд тусгасан ч гэсэн хэрэгжихгүй нь тодорхой одоо болтол зураг төсөв нь байхгүй, газар нь бүрдээгүй нэг хэсэг объектууд байгаа. Үүнийг Улсын Их Хурал дээр нягталж авч үзээд зайлшгүй оруулах шаардлагатай гэж үзвэл зураг төсвийг баталж өгөх замаар үргэлжлүүлнэ үү гэхээс яг дуусгаад ашиглалтад оруулах байдлаар оруулахад хүндрэлтэй ийм объектууд орж байгаа юм. Бусад объектууд буюу 188 объектыг аудитын байгууллагад 6 сарын хугацаа өгөөд ингээд нягталж үзээд дараагаар нь учир шалтгааныг нь тогтоогоод хариуцлага тооцох янз бүрийн асуудлуудыг нь  нэг мөр болгоод хэрэгжүүлэх ажлыг нь үргэлжлүүлэх нь зүйтэй юм гэсэн саналыг өчигдөр Улсын Их Хуралд танилцуулсан байгаа. Ийм дүнтэйгээр Улсын Их Хурлын тогтоолын хэрэгжүүлэх ажлыг зохион байгуулсан. 


Ж.Эрдэнэбат: - А.Зангад гуайгаас асуух асуулттай гишүүд байна уу? М.Зоригт, С.Баярцогт гишүүн. М.Зоригт гишүүн асууя.


М.Зоригт: - Аудитын санал дүгнэлттэй хэд хэдэн удаа танилцаж байна л даа. Бүлэг, ажлын хэсэг дээр гээд тэгээд үүнийг мэдээж асар богино хугацаанд бүгдийг нь ул суурьтай тодруулаад ирэх бололцоогүй л дээ. Тийм учраас тодорхой цаг хугацаа олгоод нэг бүрчлэн нарийн чанд үзэж харж үндсэн шийдлийг нь гаргаж ирэх нь маш зүйтэй юм. Үүнтэй холбогдуулаад Аудитын газрынхан хүн хүчний хувьд, мөнгө хөрөнгийн хувьд тэр бүх ажлыг нийт улс орон даяар хэрэгжиж байгаа тэр олон зуун төсөл хөтөлбөрийг үзнэ гэдэг бас чамгүй ажил болно шүү дээ. Ганц аудит гэхгүй холбогдох зарим нэгэн Засгийн газрын ч юм уу, бүтцийн байгууллагуудыг татаж оролцуулах хэрэгтэй. Хууль хяналтын байгууллага гээд нэлээд их ажил ажиллагаа шаардана. Үүнд Аудитын ерөнхий газрын төсөв мөнгө хүн хүч хэр бололцоотой вэ? Түүн дээр хүндрэл хэр байх вэ гэж асуух гээд байгаа юм. Ямар дэмжлэг хэрэгтэй вэ? 

А.Зангад: - Энэ ажил бол объект бүр дээр барилгын экспертиз хийнэ гэсэн үг юм. Өөрөөр хэлбэл тухайн дуусаагүй барилга дээр очоод далд ажлынх нь магадалгаа нэхдэг, шинжилж үзнэ, хашаа талбайд буусан материал түүнийг орлого, зарлагадсан байдлыг судалж тогтооно, үнийн судалгаа хийх гэх мэтээр барилгын ажлын экспертизийг хийхтэй холбогдуулаад мэргэжлийн төсөвчид, шинжээчдийг татаж оролцуулах зайлшгүй шаардлага гаргана, объект бүр дээр очиж ажиллахад томилолтын зардал гарна гэх мэтээр энэ ажил дээр хөрөнгө нэлээд гарна, хугацаа их зарцуулна. Үндэсний аудитын газрын хувьд бол орон нутгийн аудитын байгууллагуудаасаа гүйцэтгэлийн аудит хариуцсан хүмүүсээ татаж оролцуулах бололцоотой болно. Хуулийн өөрчлөлтийн дараагаар гэх мэтээр гэж авч үзэхэд 50-60 хүний бүрэлдэхүүнтэй баг хэсэгчилж гаргаад ажиллах ийм бодолтой байна. Томилолтын  зардал, шинжээч ажиллуулах зардал манай төсөвт нэмж тусгаж өгөхгүй бол хүрэлцэхгүйгээр хянагдсан байгаа. Үүнийг  хэлье. 

М.Зоригт: - Би харин тийм юм гарах болов уу гэж бодоод байгаа юм. Тийм учраас Аудитын газар ер нь үүнийгээ хийнэ гэж ойлгоод төсөвт тооцоо, ажлын төлөвлөгөөгөө ойрын хугацаанд гаргаж бэлдэх хэрэгтэй байгаа. Нэн ялангуяа төсөв мөнгө хэлэлцэж байгаа үед.

Ж.Эрдэнэбат: - С.Баярцогт гишүүн.

С.Баярцогт: - Нэгдүгээрт, Аудитын газар богино хугацаанд материалуудыг гаргаж өгсөнд талархаж байна. Тэгээд дээрээс нь би энэ 5-ны 1110 гэсэн албан бичгийн хавсралт гэдгийг  хэний хүсэлтээр яагаад ямар хуулийн дагуу гаргаж өгч байгаа юм бэ? Анх удаа би ийм бичиг харж байна. Энэ ямар хуулийн заалтын дагуу энэ бичиг, нэмэлт юм гаргасан юм бэ? Ийм шаардлага байсан юм уу?

Хоёрдугаарт асуултын хувьд ингэж байгаа юм. Танай гаргаж өгсөн тайлантай холбогдуулан яг зэрэгцүүлээд бид нар Засгийн газраас авсан, Засгийн газар 145 объектыг Зам тээвэр, Барилга хот байгуулалтын яамны 181 дүгээр тоот тушаалаар норм норматив, цалин дээр нь өөрчлөлт орсонтой холбогдуулж гэсэн тайлбарыг 145 объектод Засгийн газар тайлбар өгсөн байгаа. Тэгэхээр танай тайлбар дотор 181-тэй холбоотойгоор тайлбарласан тайлбар бол шууд уншигдахгүй байгаа байхгүй юу. Үүнийг харьцуулж харсан уу? Хоёр дахь асуулт байна. Би хариулсны дараагаар тодруулъя.

А.Зангад: - Нэгдүгээр асуултад бид энэ төсөв төлөвлөгөө хурдан явах, саадгүй болох шаардлага, хоёрдугаарт бидний тодруулах ажил мэдээллээ цуглуулаад боловсруулах түвшин дууссан учраас дараа нь үүнийг сунгуулж эрх авахын тулд хэчнээн объект дээр ажиллах шаардлага байна гэсэн үүднээс ангилаад ийм гурван бүлгээр авч үзээд энэ хэсэг 188 объектыг цааш  нь үргэлжлүүлэн тодруулах зөвшөөрөл өгөөч гэсэн агуулгаар энэ бичгийг үйлдэж оруулж ирсэн. Дараагаар нь яг 145 объект Засгийн газраас орж ирсэн  энэ бол 289 объектын 50 хувьтай тулж байна. Манайхаар энэ бол 45 хувьтай гараад байгаа юм. 5 хувийн цаана наана байна. Үүнийг бас нягталж үзэхгүй бол болохгүй.

С.Баярцогт: - А.Зангад даргаа би ингэж асуугаад байгаа байхгүй юу. Бид та нарыг хичээл чармайлттай сайн ажилласан байна гэдгийг чинь үнэлээд байна шүү дээ. Тэгэхдээ өөрсдийнхөө эрх мэдлийг та нар хэтрүүлээд байгаа юм биш үү, энэ объектыг тусгах саналтай байна, үүнийг нь хасах саналтай байна, энэ объектыг дахин шалгах саналтай байна, та нар сайн дураараа ийм юм хийхгүй ёсгүй гэж би хувьдаа бодож байгаа байхгүй юу. Та нар Улсын Их Хурлаас даалгавар өгсөн тэр даалгаврын дагуу ажиллах ёстой. Одоо ямар буруу жишиг тогтох гээд байна вэ гэхээр би бичгийнх нь нүүрийг уншаагүй байна л даа. Бид нар хавсралтыг нь тараасан байгаа. Энэ өөрөө ямар буруу юм руу  хөтлөх вэ гэхээр жил болгоны төсөв хэлэлцэх явцад бүх хөрөнгө оруулалт дээр Аудит ийм дүгнэлт өгөх гээд байгаа юм. Та нар энэ объектуудыг тусга, энэ объектуудыг хас, энэ объектуудыг шалгуул гэж байгааг би буруу прецедент гэж өөрөө үзээд байгаа юм. Өмнө нь ийм юм болж байгаагүй учраас тэгэхээр 11 дүгээр сарын 05-ны 1110 тоотын үндсэн бичиг нь алга байна, хууль зүйн ямар үндэслэлтэйгээр та нар ийм юм гаргаж байгаа юм бэ? Та нар 1-ний энэ бичгээ өгсөн байхад л үндсэндээ хангалттай шүү дээ. Тайлбар хийгээд хэлэлцэх явцад та нар ийм бололцоо байна гэж хэлэх хэрэгтэй байхгүй юу. Тэгэхгүй бичгээр үйлдсэн энэ чинь буруу прецедент тогтоогоод төсвийн хэлэлцүүлэг явах болгонд Аудитын газраас төсөв тусгуулах, төсвөөс хасуулах, шалгалт хийлгэх бичгийн жагсаалт гаргадаг прецедент үүсчихвэл яах юм бэ? Би үүнийг буруу гэж бодоод байгаа байхгүй юу. 

Та яг хуулийн ямар заалт барьж эсвэл хэн нэгэн албан тушаалтан юм уу, хэний шаардлагаар энэ бичгийг гаргаад байгаа юм бэ гэж би асуугаад байгаа байхгүй юу. 

А.Зангад: - Тэгэхээр энэ бол Төрийн аудитын тухай хуульд төсвийн төсөлд Үндэсний аудитын газар санал дүгнэлт гаргах, төсвийн зарлага бууруулах үр ашиг дээшлүүлэх, орлого нэмэгдүүлэх талаар Улсын Их Хуралд санал оруулах эрхтэй байгаа. Тэр хүрээнд гэж би ойлгож бичсэн. Тийм санал ороод ирчихсэн, түүн дотор жишээлбэл, орлого нэмэгдүүлье, зарлагыг тэдээр бууруулъя гэсэн. Төсвийн байнгын хороон дээр санал тус бүрээр санал хураалгадаг өмнө нь тийм практиктай, одоо ч ингээд ороод ирсэн байгаа. Би тэр бүрэн эрхийн хүрээнд ойлгож хийж байгаа. 

С.Баярцогт: - Өмнө нь бол орлогыг ингэвэл орлого тэдээр нэмэгдэнэ гээд гурав дөрвөн арга хэмжээ бичдэг байсан, зарлагыг ингэж бууруулвал бололцоотой байна гэж бичдэг байсан. Одоо та нар хөрөнгө оруулалтын жагсаалтуудыг надад гайхал төрүүлээд байгаа юм нь нэмэгдэж байгаа 20 объектыг чинь хэд нь ч юм бэ Замын-Үүдтэй холбоотой объектууд байгаа байхгүй юу, эсвэл Улаанбаатартай холбоотой. Тэгээд би Аудитын газар ийм юм хийх ёсгүй гэж бодож байгаа байхгүй юу. Энэ чинь Засгийн газар өөрийнхөө мөрийн хөтөлбөрийг батлаад ийм зүйл дээр энэ жил анхаарч ажиллана гээд мөрийн хөтөлбөрөө өөрөө боловсруулаад тэгээд 2014 оныхоо төсвөө хассан байна шүү дээ. Энэ чинь улс төрийн шийдэл  болж байгаа байхгүй юу. Аудит улс төрийн шийдэлд оролцох ёсгүй гэж хэлж байна би. Та нар бол үнэхээр зураг төсөвтэй байна уу, газар нь бэлэн байна уу, яг хуулийн дагуу шаардлага хангасан байна уу гэдгээр энэ объектуудаа хасъя. Энэ энэ нь зөрчиж байна уу гэж ингэж л дүгнэлт гаргах ёстой. Тэгэхгүй бол цаашдаа энэ бол буруу гэж би үзэж байгаа юм. Таны хэлсэн заалттай бол орлого, зарлага дээр та нар тусад нь санал гаргах ёстой шүү дээ. Жил болгон гаргадаг, объект дээр ингэж болохгүй. 

А.Зангад: - Объект дээр өмнө нь гаргаж явсан, өмнө нь орж ирсэн санал дээр байгаа л даа. 

С.Баярцогт: - Ингэж бүх жагсаалтаар нь энэ байгууламж хасагдсан юмыг нэмж оруулъя гэж байдаг юм уу? Би тэгж санахгүй байна.

А.Зангад: - Энэ 289 объектын тухайд орж ирж байгаа. 

С.Баярцогт: - Би та нарыг хэтрүүлчихсэн байна, 5-ны бичиг чинь ямар зориулалттай хийсэн бичиг юм бэ? Энэ бол буруу гэж хэлээд байгаа байхгүй юу. Та нар 1-ний бичгийг гаргасан байхад боллоо шүү дээ. Бид нар харин энэ бичиг дээр М.Зоригт гишүүн санал хэллээ шүү дээ. Үүнийг цааш нь ажиллуулъя гэвэл та нарт ямар бололцоо байна вэ, битгий ингэж өөрсдийнхөө эрх мэдлийг хэтрүүлээд бай л даа. Та нарын хуулийг бид нар нэмж гаргаад, эрх мэдэл гаргаад, босоо тогтолцоо болгож хийж өгөөд байна шүү дээ. Гэтэл хамаагүй цаашаа хэтрүүлээд, яагаад гэвэл байгууллага болгон өөрийн хуулиар олгогдсон эрх хэмжээтэй байхгүй юу. Үүнээсээ би хэтрүүлж байна гэж үзээд байгаа байхгүй юу. Одоо олон гишүүд ийм санал гаргана. Яагаад гэвэл энэ өөрөө улс төрийн асуудал болж хувирах байхгүй юу. Өөрийнх нь аймаг дээр  хасагдаж байгаа объект болгон дээр гишүүд та нараас лавлагаа шаардана шүү дээ. Нэмэгдэж байгаа объект болгон дээр лавлагаа шаардана шүү дээ. Тэгэхээр энэ чинь шийдэх асуудал нь Засгийн газар дээр байгаа. Энэ объектыг оруулъя, энэ объектуудыг оруулахгүй. Яагаад гэвэл Засгийн газар Улсын Их Хурлын өмнө, ард түмний өмнө 4 жилийн төлөвлөгөөгөөр явж байгаа. Энэ бол 5-ны бичиг хэтэрсэн байна гэсэн хувийн дүгнэлттэй байгаа юм. 

Д.Ганхуяг: - 3 зүйл тодруулъя. Төсөвтэй холбоотой орлого нэмэгдүүлэх, зарлага багасгаж байж болох байх. Тэгээд ирүүлсэн тэр бичгийг нь харахаар объектуудыг хасаж байгаа юм л даа. Ямар хууль зөрчсөн учраас хасаж байгаа  гэдэг үндэслэл нь байхгүй байгаа юм.  Тэгэхээр ойлгомжгүй болж байгаа юм л даа. Дүгнэлт бол эдийн засгийн тооцоо, нэг бол хуулийн заалт баримталж гаргана л даа. Бизнесийн салбарт байсан гадарладаг  хүний хувьд хэлэхэд 2 үндсэн асуудал байгаа юм. Төсөв чинь зураг төсөв зохиодог хүн нь өөр байж болно, гэхдээ нэг аймгийн  хоёр суманд сургууль барилаа гэхэд төсөв нь 50, 60 хувийн эсвэл дахин зөрүүтэй байгаа юм. Энэ өөрөө асуудал байхгүй юу. Дараагийн нэг асуудал нь хугацаандаа сургуулиа барьж чаддаггүй тэгээд дараа жил рүү явдаг, үргэлжилдэг. Үргэлжлэхээр цалин өсдөг, материалын зардал ч өсдөг. Ийм л хоёр үндсэн зүйл байгаа юм. Энэ талаас нь дүгнэлт гаргаж өгөх ёстой байсан юм биш үү? 


Парламентын засаглалтай оронд зураг төсөл зохиосон ч гэсэн зураг төсөв хийсэн хүнийг парламент дээр авчраад асууж байсан л даа. Орон сууцны барилгын төмөр хийцийн гуравны нэгийг бууруулж төсөв хийж өгч, зураг төсөв зохиосноос болоод хариуцлага хүлээж байсан л даа. Тэгэхээр зураг төсөв зохиож байгаа хүмүүсийн хуулийн хариуцлагыг дээшлүүлэх тэр талаасаа зүйл хийгдэхгүй бол зардал өссөн байна гээд хасдаг дутуу баахан барилга үлддэг иймэрхүү асуудал руу явж байна шүү дээ. Энэ талаас эрсдэл, хуулийн заалт талаас нь юу гэж харсан юм бэ гэдэг ийм асуудал байгаа юм. Бас нэг бодитой асуудал нь улсын төсвөөр явж явж тендерт ялдаг аж ахуй нэгжүүд, Сангийн яамны хүмүүс нь мөнгийг нь ерөөсөө өгдөггүй явуулаад байна, нөгөө хүнийг нь олох гэж үйлээ үздэг байхгүй юу. Ийм зүйл амьдрал дээр байдаг л даа. Үүнээсээ болоод нөгөө байгууллага нь ажлаа хийж чадахгүй хоцордог. Энэ талаас нь юу гэж харсан юм бол. 


Аудитын газраас, төрийн байгууллагаас хийх төлбөрийн хоцрогдол, хүнд суртал аль түвшинд байна гэж үзэж байна вэ? Гол буруу төр талдаа худалдан авалтыг зарлаж байгаа тэр талдаа нэлээн байдаг гэж үздэг. Энэ талаас нь судалж харсан уу, боловсронгуй болгохоор санал оруулж ирсэн үү? Үүнийг тодруулъя. Тэр зураг төсөвгүй, газаргүй объектыг улсын төсөвт суулгаж баталсан бол Засгийн газар эсвэл Улсын Их Хурал нь өөрөө хууль зөрчиж байгаа асуудалд орно шүү дээ. Тэгэхээр үүнийг бол 2014 оны төсвийг батлахад оруулахгүй байх шаардлагатай. Ийм хууль зөрчсөн асуудлыг Улсын Их Хурал хийхгүй байх шаардлагатай, яг тэр дотор нь та нарын зүгээс энэ нь газаргүй, зураг төсөвгүй гэж байж гэдгийг ялгаад гаргаад ирэх хэрэгтэй. Тэр жагсаалтыг харахаар нэг л ойлгомжгүй С.Баярцогт гишүүний хэлээд байгаа ямар үндэслэлээр энэ объектуудыг  хасаж байгаа юм бэ гэдэг нь ойлгомжгүй байгаа байхгүй юу. Хуулийн үндэслэл байхгүй, хэн ч, ямар ч байгууллага байсан үүнийг хасна гээд хасаж байдаг, ойлгохгүй байна. Үүн дээр хуулийн заалтыг барьж хариулт хэлээч. 


А.Зангад: - Баярлалаа Д.Ганхуяг гишүүний асуултад хариулъя. Тэгэхээр энэ судалгаагаар томсгосон шалтгаануудыг тодруулахаар 53.6 хувь нь зураг төсөвгүйгээр хуульд орчихсон байгаа юм, тэгж гараад байгаа юм. Өөрөөр хэлбэл объектыг хуульд тусгах шаардлага хангагдаагүй байхад орчихсон тийм шалтгаанаар тэгээд энэ объектууд дотроос одоо болтол зураг төсөв, газрын асуудал нь шийдэгдээгүй байгаа зүйлүүдийг нь энэ удаа төсөв төлөвлөгөөнд тусгах бололцоогүй юм гэдэг санааг л тэр мэдээллийг би Их Хурлын гишүүдэд гаргаж өгч байгаа юм. 18 ширхэг объект нь болохоор зам, гүүрний объектууд үүнийг Хөгжлийн банкны шугамаар санхүүжүүлээд явбал яасан  юм бэ гэсэн ийм санааг Их Хурлын гишүүдэд гаргаж өгсөн, хасна гэсэн үг энд ерөөсөө болиулах тухай ойлголтын санаа ч байгаагүй, заавал орох ёстой гээд үзвэл зураг төсвийн үнээр нь хөрөнгө оруулалтад суулгавал оновчтой байж болох юм. 


М.Зоригт: - Би С.Баярцогт гишүүний санаа зовж байгааг ойлгож байгаа л даа. Өнгөрсөн өдрүүдэд 2014 оны төсвийг батлахтай холбогдуулаад амралтын өдөр, түүний өмнөх өдөр гээд намын бүлгийн ажлын хэсгүүд, Төсвийн байнгын хорооны ажлын хэсэг гээд олон газарт өдөр шөнөгүй ажилласан л даа. Түүн дотор манай Аудитын газрынхан тэр бүгд дээр очиж дүгнэлт хийж байгаа ажлаа тайлагнаж явсан. Тэгээд бүх шатанд Аудитын газрынханд юу гэж хүсэлт тавьж байсан бэ гэхээр цаг хугацаанд шахагдсан энэ үед манай аудитынхан бидэнд санал тавьсан ялгаж салгах дээр туслаач гэсэн байхгүй юу. Тэгээд эд нар гаргаж ирсэн. Мэдээж түүнийг алийг нь хасах юм бэ, алийг нь буцаж оруулах юм бэ гэдэг бол  Улсын Их Хурлын гишүүд, Улсын Их Хурлын өөрийн эрх мэдлийн асуудал шүү дээ. Түүнээс би Аудитын хийж байгаа ажлыг бол яг Улсын Их Хурлын хүсэлтээр цаг хугацаанд нь цаг давчуу ч гэсэн хийж өгсөнд баярлах ёстой гэж үзэж байгаа юм. 


Ж.Эрдэнэбат: - Асуулт дуусаагүй байна, би ганц асуулт асууя. Ер нь Аудитын дүгнэлт маань төсвийн оруулж ирж байгаа төсөлтэй холбогдуулаад орлого, зарлага, хөрөнгө оруулалт бүх зүйл дээрээ гарах ёстой л доо. Тэгэхээр 2014 оны оруулж ирсэн төсвийн тухай хуулийн хувьд өмнө нь хийгдэж байсан нэлээн олон ажлууд төсвөөс хасагдсан байгаа, үүнээсээ болоод өнөөдрийг хүртэл төсөв маань явж өгөхгүй гацаад байна шүү дээ. Тэгэхээр сая та бас хэлж байна зураг төсөвгүй, газар нь ч шийдэгдээгүй ажлууд байна гэж. Тийм ажил ч байгаа, барилгын сууриа тавиад өрлөг нь босоод ажил нь дундаа орсон ажил байгаа. Яг энэ Засгийн газрын өргөн барьсан 2014 оны төсвийн тухай хуулиас ажил нь тодорхой хэмжээнд хийгдээд явсан, цаашдаа магадгүй энэ ажлуудаа гүйцээж хийхгүй бол Монгол Улсын хувьд босгоод тавьчихсан хэдэн карказтай үлдэх гээд байх шиг байгаа юм л даа. Үүн дээр Аудитын байгууллагын зүгээс хөрөнгө оруулалттай холбоотой ямар дүгнэлт гаргаж байгаа вэ? Ямар ч зардал гаргаагүй, өмнө нь Улсын Их Хурал, Засгийн газар хууль зөрчөөд төсөвт тавьсан зураг төсөв нь ч хийгдээгүй байгаа, газар нь шийдэгдээгүй байгаа хэчнээн ширхэг ажил байгаа юм бэ? Үүн дээр тооцоо судалгаа дүгнэлт гаргасан уу? 


А.Зангад: - Тэгэхээр 286 объект бүрээр нөхцөл байдлын шалтгаан нь нэгдүгээр хавсралтын нэг үргэлжлэл гэсэн дээр ар талд нь бичээд байгаа. Түүн дээр бол газар нь ямар юм бэ, ажил нь хэдэн хувьтай явж байгаа юм бэ, санхүүжилт авсан юм уу, үгүй юм уу? Зураг нь бэлэн болсон юм уу, үгүй юм уу гэдгийг нэг бүрчлэн гаргасан байгаа. 5-ны бичгийн хоёрдугаар хавсралтад орсон объектууд дотроос 10 гаруй объект бол зураг нь ч байхгүй, газрын маргаантай болсон гээд 2014 онд эхлэх найдваргүй гэж үзсэн. Тэд нар дотроос түүж гаргаж ирсэн объект байгаа, 18 объект нь зам барилгынх байгаа, түүнийг энэ оны төсвийн хүрээнд Хөгжлийн банкны санхүүжилтээр санхүүжүүлэх хөрөнгө оруулалт дотор ороод хэлэлцээд явна гэж бодож байгаа юм. Улсын төсвийн хөрөнгө оруулалт дотор бол байхгүй байж болох юм гэсэн ийм л санаа. Газрын зөвшөөрөлгүй болон газрын маргаантай 6 объект байна. Зураг төсөв гараагүй, газрын маргаантай, зарим хэмжээнд санхүүжилт хийчихсэн тэр нь гүйцэтгэлд орж байгаа объектууд 11, 12 объектод байгаа. 


Ж.Эрдэнэбат: - 11, 12 гэж та аль тоог  хэлээд байна вэ?


А.Зангад: - Хавсралт 2 заасан объектууд дотроос зураг төсөв, газрын маргаантай гэж ангилсан объектуудыг хэлж байгаа юм.


Ж.Эрдэнэбат: - Хэдэн объект байгаа юм бэ?


А.Зангад: - Яг тоог нь гаргаад хэлье, шүүгээд. 


Ж.Эрдэнэбат: - Үүнийг би танаас гол нь яагаад асуугаад байгаа юм бэ гэхээр ер нь цаашдаа Улсын Их Хурал маань өөрөө хуулийн дагуу шийдвэрээ гаргаад явдаг байх шаардлага бидэнд тулгараад байгаа шүү дээ. Тийм учраас ерөөсөө газрын зөвшөөрөлгүй, зураг төсөвгүй байгаа гэсэн та нарын дүгнэлтээр гарч ирж байгаа объектуудыг бол хасах санал оруулаад явахад болохгүй юм байхгүй нэгдүгээрт.


Хоёрдугаарт, юу гэхээр ерөөсөө өмнө нь тавигдсан ажлууд маань хэдийгээр зураг төсөвгүй байж байгаад тавигдсан ч гэсэн одоо бол ямар нэгэн байдлаар зураг төсөв хийгдчихсэн, тодорхой ажил хийгдчихсэн байгаа бол энэ татвар төлөгчдийн мөнгөнөөс тодорхой хэмжээний зардал гарчихсан байна гэсэн үг шүү дээ. Ийм зардал гараагүй байгаа ажлуудаа та нар нэг болгож гаргаач. Яг одоо ямар ч зардал гараагүй байгаа гэхдээ төсөвт тавигдаад яваад байсан олон хөрөнгө оруулалтын ажлууд байгаа тийм ээ? Жишээ нь та нарын хэлсэн газрын зөвшөөрөлгүй 6, зураг төсөвгүй хэд байгаа гээд. Үүнийгээ тодорхой болгож гаргаад үүн дээр яриа байхгүй,  үүнээс цааших тодорхой хэмжээний зардал гарсан байгаа ажлуудыг бол цааш нь үргэлжлүүлж хэлэлцэх, ярилцах асуудал зайлшгүй байгаа байхгүй юу. Тийм учраас та нар үүнийгээ тодорхой болгож гаргах шаардлагатай гэж хэлмээр байна. Өөр асуулттай гишүүн Х.Тэмүүжин гишүүн асуулт асуух юм уу?


Х.Тэмүүжин: - Улсын төсвийн хөрөнгө оруулалтын 2014 оны төлөвлөгөөнөөс хасахыг санал болгож байгаа Хууль зүйн сайд гээд дүүргийн шүүх, прокурорын байшинг яагаад хасахаар санал болгоод оруулаад ирсэн юм бэ? 20.7.1, 7.2.

А.Зангад: - Зураг төсөв нь бэлэн биш гэсэн 17 объектын нэгд орчихсон юм байна. 


Х.Тэмүүжин: - Уг нь газар, зураг төсөв нь бэлэн болчихсон. Одоо шалгаруулалтаар тендерийн компаниа авчихсан газар дээрээ ажил нь эхэлчихсэн байгаа ажил шүү дээ. 


А.Зангад: - Тодруулаад байх, нөгөө шалтгаантай юун дээрээс. 


Г.Гүнжидмаа: - Энэ  хоёр объектын хувьд 2013 оны төсвийн тухай хуульд ТЭЗҮ боловсруулагдаагүй байхад барилгын ажлыг эхлүүлэхээр 20 тэрбум төгрөгөөр суугдсан юм байна. Тэгэхдээ одоо зураг төсвийг баталгаажуулаагүй байгаа, мөн төсөвт өртөг нь нэмэгдэж санал орж байгаа учраас цаашид нягталж үзэж дараагийн хуульд оруулах асуудлыг шийдэх шаардлагатай гэсэн.


Х.Тэмүүжин: - Та нар өөрсдөө судалгаагаа сайн хий л дээ. Өнгөрсөн онд хууль гараад Улаанбаатар хоёр тойргийн шүүх байна гээд тэгээд өнгөрсөн оны төсөвт нэмэлт дарамт учруулахгүйгээр дүүргийн прокурорын байшингийн засвар, Сонгинохайрхан дүүргийн шүүхийн байшин, өөр  хэд  хэдэн аймагт байсан шүүхийн байшингийн засваруудыг нэгтгэж байгаад тэр дундаас нь мөнгө босгож эхлээд үүнийгээ тавьсан байхгүй юу. Хорих байгууллага бас яг адилхан, энд тэндэхийг 5  хорих дээр урсгал засварынх нь мөнгийг нэгтгэж байгаад мөнгө тавиад эхлүүлсэн барилгууд байхгүй юу. Одоо зураг болсон, газраа маргасаар байгаад олоод авсан, тендер нь зарлагдаад компани нь шалгараад ажлаа эхэлчихсэн. 


Ж.Эрдэнэбат: - Өөр асуулт байна уу, асуултаа таслах уу? Асуултаа тасалъя. Саналтай гишүүд байна уу? С.Баярцогт, М.Зоригт гишүүн. М.Зоригт гишүүн саналаа хэлэх үү?


М.Зоригт: - Хас гээд хасаж байгаа юм биш шүү дээ, бид нар бүгдийг нь лавшруулаад жагсаалтаас нэг ч юм хасахгүйгээр учрыг нь Х.Тэмүүжин сайдын хэлдгээр маш сайн судалж гаргаж ирэхийн тулд л шинэ юм оруулна гэж хэн яриад байгаа юм бэ? Би саналаа хэлье. Х.Тэмүүжин сайд хачин юм ярих юм, Ё.Отгонбаяр сайд соёлын сайд байхдаа бүх хөдөөгийн соёлын төвүүдийн мөнгийг өгөхгүй хурааж барьж байгаад тэр мөнгөөр Хятадаас зураг худалдаж авсан байхгүй юу. Түүнийгээ Монголд хосгүй юм хийлээ гэж баахан сурталчилгаа тараасан, түүний цаана 360 хэдэн сумын соёлын төв хөлдсөн байхгүй юу. Түүн шиг Х.Тэмүүжин сайд сая хөдөөгийн хорихын засварын мөнгийг цуглуулж байгаад энд юм барьж байгаа байхгүй юу, тэгдэггүй юм. 


Х.Тэмүүжин: - Биш, төсөвт тэгээд суучихсан байсныг 2013 оны төсөвт нийлүүлээд нэг объект болгоод.


М.Зоригт: - Тэгвэл Төсвийн  хууль зөрчсөн байна.


Х.Тэмүүжин: - Үгүй, Төсвийн хуульд төсвийг тэгж бэлтгэсэн байсныг нь нийлүүлээд батлахдаа нэг объект болгоод баталсан тухай ярьж байна шүү дээ.


М.Зоригт: - Аудитынхан хасаад оронд нь Аудитынхан хэн нэгний лоббигоор юм оруулах гэж байна гэж ярьж болохгүй. Би ийм санал хэлмээр байгаа юм. 2014 оны төсөв хэлэлцэх гэж байгаатай холбогдуулаад манай Зарлагын хяналтын дэд хорооноос дүгнэлт гаргаж өгөх ёстой. Дүгнэлт гаргаж өгөх ёстой бол 280 хэдэн төсөл хөтөлбөр дээр Х.Тэмүүжин сайд шиг юм уу гомдолтой, учир нь олдохгүй юм зөндөө байгаа байхгүй юу. Үүнийг нэг мөр шалгаад үүний ард гарах ёстой. Цаашдаа Монгол дахин ийм юм руу ормооргүй байна. Төсөв өртөг нь хэд дахин өсөж байдаг цаг хугацаа сунжраад явдаг байдаг, авлигатай ч юм шиг, авлигагүй ч юм шиг баахан төсөл хөтөлбөр байдаг учраас одоо 2014 оны төсөв энэ 281-ээс нэг ч төсөл хөтөлбөр оруулахгүйгээр төсвийн баталъя. Дүгнэлтэд би тэгж оруулмаар байна. Хоёрдугаарт, мэдээж энэ олон асуудлыг ирэх жил зогсоож болохгүй учраас харин Аудитын газарт үүрэг өгөөд 2, 3 сарын дотор чамбай ажиллаад нэг бүрчлэн энэ мэдээллийг Их Хуралд өгөөд ирэх оны 2 юм уу, 3 сард төсвийн тодотголоор эргээд үүн дээр авч болох юмнуудаа аваад зуны улирал барилгын сезон эхлэхээс өмнө ажлыг нь шийдмээр байгаа байхгүй юу. Ер нь одоо 2014 оныхоо төсөвт эд нараас нэг ч юм оруулахгүйгээр батлаад 2014 оны 2 юм уу, 3 сард төсвийн тодотголоор буцааж оруулж өгье, маш сайн нягталж үзсэний дараагаар  бид нар хэдхэн цаасан дээр ноцолдоод магадгүй Х.Тэмүүжин сайдын ярьж байгаа зөв байж болно, тийм гэдгийг нь гаргаад ирье, буруу бол буруу гэдгийг нь гаргаад ирье. Ингэж явахгүй бол болохгүй. Он дамжиж ирсэн төсөл хөтөлбөрийг чинь зогсоож болохгүй. Ингээд оруулъя гэхээр дэндүү замбараагүй олон жил болсон юмыг цааш нь үүрч явах болоод байгаа байхгүй юу. Гаргалгаа нь ерөөсөө ийм Аудитын газарт нь цаг хугацаа өгье, хүн хүчээр нь тусалъя, төсөв мөнгийг нь баталж өгье, томилолтын мөнгийг нь дараа нэмж өгье. Шинжээч дүгнэлт гаргадаг хүмүүсийг нь шинээр гаргаж өгье. Ингээд цаг хугацаа өгье. Тийм учраас манай Зарлагын дэд хорооноос дүгнэлт гаргая, дүгнэлтдээ миний энэ санааг тусгаж өгөөч гэж хүсэж байгаа юм гишүүдээс, баярлалаа. 

С.Баярцогт: - Би асуулт асуухдаа хэлсэн, 1-ний бичгийг богино хугацаанд сайн ажиллаад гаргасан байна, 5-ны бичиг бол эрх мэдлээ хэтрүүлсэн байна гэж үзэж байгаа юм. Шинээр оруул гэсэн объект бол нэгдүгээр хавсралтын үргэлжлэл гээд 36 объектыг оруул гэсэн санал өгч байгаа юм байна. Хас гэдэг нь бас хоёр хавсралтаар 48, 17 гээд 65 объектыг дээрээс нь нягтлан шалгах нь зүйтэй гэж байгаа объект болохоор бас хоёр хавсралтаар 41 дээр нь 147 гээд 188 объектыг гаргаж байгаа юм байна. Би бол ийм саналыг Улсын Их Хурал төсөв хэлэлцэж байхад өгч болохгүй. Үүнийг явцын дунд Засгийн газарт, Улсын Их Хуралд бол санал болгож болно. Яг төсөв хэлэлцээд өргөн барьсан байхад ийм хөдөлгөөн хийхийг Аудитын газар санал болгож болохгүй гэж бодож байгаа юм. Энэ бол энэ хэмжээгээр  төсвөө хас, энэ хэмжээгээрээ оруул гэж байгаа юм. Төсөв бол хуулиар батлагддаг улс төрийн шийдэлтэй, Засгийн газар өөрийнхөө мөрийн хөтөлбөрийг хэрэгжүүлэх зорилгоор, эцсийн шийдэл санал нь Засгийн газраас гарч байх ёстой. Би хасах санал болгож байгаа объектод 5-ны бичгийг сая аваад үзэж байна, хоёрдугаар хавсралтад ингэсэн байна л даа, зураг төсөв нь бэлэн биш, газрын болон холбогдох бусад зөвшөөрөл техникийн нөхцөл нь авагдаагүй барилга байгууламж объектууд, мөн түүнчлэн  хариуцах төсвийн ерөнхийлөн захирагч нь өөрчлөгдөхөөр төлөвлөгдөж байгаа хилийн боомтын болон бусад объектууд Хөгжлийн банкны санхүүжилтээр хэрэгжих зам гүүрийн ажлыг улсын төсвийн хөрөнгө оруулалтын 2014 оны төлөвлөгөөнд тусгахгүй байх гэж үзэж байгаа юм. Ингэж үзэхээр зэрэг одоо эргэлзээ төрөөд эхэлж байгаа байхгүй юу. Энэ дотроос 48 объект, 17 объект нийтдээ 65 объект  та нарын саналаар хасагдахаар ингээд санал оруулж байгаа байхгүй юу. Тэгээд объект  болгон дээр Х.Тэмүүжин сайдын хэлдгээр маргаан гараад эхэлнэ. Явцын дунд үүрэг аваад 6 сарын  хугацаа аваад ч юм уу, ингэж санал оруулж байвал болж байна. Яг Улсын Их Хурлын шаардлагын дагуу гэтэл яг төсөв өргөн баригдаад нэгдүгээр хэлэлцүүлэг хийгээд хоёрдугаар хэлэлцүүлэг явж байх хооронд энэ объектоо хас, энэ объектыг оруул гэдэг бол буруу. Цаашдаа ийм буруу жишиг болно. Магадгүй ажлын хэсгээс хүссэн зүйл байж болно, та нар эрх мэдлийнхээ хэмжээнд хуулийн шаардлагын дагуу ийм зүйлүүд нийцэхгүй байна, ийм юм нийцэж байна гээд 1-ний бичиг шиг тайлбартай өгсөн бол болох байсан.  Олон маргаантай дэгдээхгүй илүү амар явах байсан болов уу гэж би хувьдаа бодож байна. Би хоёрдугаар асуултад хариулт тодруулж сайн авч чадсангүй. Зам, тээврийн 181 гээд байгаа шүү дээ, түүнтэй холбогдуулаад Засгийн газрын тайлбар дотор 145 объектод тайлбар тавьсан байна л даа. 181 дүгээр тушаалаас болоод төсөвт өртөг нь өөрчлөгдсөн учраас шалгаруулах бололцоогүй болсон, эсвэл өртөг нь нэмэгдсэн гээд танайд болохоор тэр 181-ийг дурдаж ийм юмаар хийгдсэн гэдэг нь ганц нэг объект  дээр байгаа байхгүй юу. Тэгэхээр би та нар Засгийн газрын тэр тайлбарыг харсан байх, тэр объект болгон дээр нь нягталж үзэх бололцоо байгаагүй юм уу гэж асуугаад байна л даа. Тэгэхгүй танай ар талын тайлбар дээр 181-ийг маш цөөхөн газар дурдсан байгаа байхгүй юу. Засгийн газар 145  объект дээр шууд дурдсан байгаа юм. Ийм зүйлийг гол нь хэлээд байгаа юм, баярлалаа. 


Ж.Эрдэнэбат: - С.Ганбаатар гишүүн.


С.Ганбаатар: - Би бичгээр саналаа өгнө. Төсвийн ажлын хэсэгт байдаг Зарлагын ажлын хэсэгт протоколд тусгаад 4 санал хэлмээр байна.


1.2012 оны 11 дүгээр сарын 08-ны өдрийн Улсын Их Хурлын 60 дугаар тогтоолын биелэлтийг 2013 ондоо багтааж тайланг нь даруйхан тавиулъя. Ийм саналыг бид оруулмаар байна. Улсын Их Хурлаар чуулганаар.


2.5 заалт оруулсан тавуулаа биелэгдээгүй байгаа, үүнийг  хангуулмаар байна.


3.Төсвийн тухай хуулийн 33.2.6 дугаар заалт байна. Хөрөнгө оруулалтын төсөл арга хэмжээний жагсаалтыг хавсралтаар нэр байршил, хүчин чадал, хэрэгжүүлэх хугацаа гээд олон зүйл заалтгүйгээр бөөн дүнгээр орж ирээд байгаа, эд нарыг бүгдийг нь хасаач, энэ чинь төсөв нэмэгдэх, он дамжих үүсвэр болоод байгаа шүү дээ. Үүнийгээ саналдаа тусгаад  гуравдугаарт үүнтэй холбогдуулаад төсвийн захирагч нартай ийм юм оруулж ирсэн бол хууль зөрчсөн гэсэн үг шүү дээ. Хариуцлага тооцдог юм байдаггүй юм уу? Энэ саналаа оруулъя. Олон жил дамжиж барилгын ажил удааширсан барилга объектуудыг М.Зоригт гишүүнтэй санал давхцаад байх шиг байна. Болохыг нь аваад болохгүйг нь худалдан борлуулахгүй бол чирээд явдаг утгагүй юм байж болохгүй. Үүн дээр санал гармаар байна.


4.Би үүнийг бичгээр  өгнө. Протоколд тусгах үүднээсээ, бид нар төсвийн гадуур байгаа Чингис бонд, Хөгжлийн банк, гадаад зээл тусламж гээд баахан мөнгө дээр ямар ч хяналт, хариуцлага үр дүн алга, үүнийг ойрын үед улсын хэмжээнд хийгдэх нийт төсвийн гадуур явж байгаа хөрөнгө оруулалт болон бүтээн байгуулалтын ажлын жагсаалтын тооцоо судалгааг нь хийгээд үүн дээр дүгнэлт гаргахгүй болохгүй байна гэсэн ийм дөрвөн санал оруулъя. Бичгээр хавсаргаж өгнө.


Ж.Эрдэнэбат: - Тэгэхээр манай гишүүд асуулт асууж, санал хэллээ. Ер нь Үндэсний аудитын газар маань асар богино хугацаанд нэлээд их ажил арга хэмжээг  хийсэн. Үүнийг үнэлэх нь зүйтэй гэж бодож байгаа. Тэгэхдээ учир дутагдал байна. Хугацаа богино байсан Аудитын газрын мэргэжлийн талаасаа дутагдалтай зүйлүүд байсан гэж бодож байгаа байх. Тийм учраас зарим нэг гишүүдийнхээ гаргаж байгаас саналыг дэмжээд Их Хуралд оруулбал яасан юм бэ гэсэн ийм саналтай байгаа юм. Ер нь Улсын Их Хурлын даргаас өгсөн чиглэлийн дагуу Зарлагын хяналтын дэд хороон дээр Аудитын дүгнэлтийг хэлэлцээд оруулж ирээрэй гэсэн ийм чиглэл өгсөн шүү дээ. Тэгээд энэ чиглэлийн дагуу явж байгаа. Тэгэхдээ Улсын Их Хурлын тогтоол гарсан 58 дугаар тогтоол. Тэгээд 58 дугаар тогтоолын 1.2 дахь заалтад 2013 оны төсвийн тухай хуульд өөрчлөлт оруулах тухай хуулиар хасагдсан хавсралтад дурдагдсан арга хэмжээнүүдийг 2014, 2015 оны төсөлд тусгана гээд орчихсон байгаа. Зарим нэг гишүүдийн хэлж байгаагаар  хэрвээ энэ бүх ажлуудыг тусгахгүйгээр энэ удаагийн төсвийг баталж яваад, ирэх оны тодотголоор тусгана гэвэл Засгийн газар ийм асуудал орж ирэхэд эх үүсвэр гаргах бололцоо бий юу, үгүй юу гэдэг дээр бодох ёстой асуудал л даа. Тийм учраас аль аль талыг нь харсан дүгнэлтийг гаргах шаардлагатай байгаа юм. Хэдийгээр Засгийн газар улс төрийн бодлоготой төсөв оруулж ирж байгаа ч гэсэн энэ маань эргээд иргэд, аж ахуй нэгж, төрийн хохироосон байх ёсгүй. 289 ажил, арга хэмжээ гэдэг бол бага биш шүү дээ. Үүнтэй холбоотой маш их хэмжээний зардал татвар төлөгчийн мөнгөнөөс гарсан байж байгаа. Ийм хэмжээний юмыг хасаад өнөөдөр ийм байдлаар аливаа асуудалд хандаж болохгүй байх гэж бодож байна. Тэгэхээр Төсвийн зарлагын хяналтын дэд хороон дээр Их Хурлаас өгөгдсөн үүргийн дагуу асуудлаа сонслоо. Гэхдээ цаашид энэ байдлаараа Аудитаас гарч ирж байгаа дүгнэлт маань бодит бус дүгнэлт байна, цаашдаа мэргэжлийн байгууллагаар газар дээр очиж бүх дүгнэлтүүдийг хийлгэж байж асуудал хандах нь зүйтэй юм гэсэн ийм дүгнэлтийг оруулбал яасан юм бэ гэсэн ийм саналтай байна. Зарим гишүүдийн хэлж байгаагаар Аудитын байгууллага дээр дангаар  хариуцуулаад зардал мөнгийг нь нэмж өгөөд явах ёстой юм уу, эсвэл Засгийн газрын зүгээс холбогдох мэргэжлийн агентлаг, яамд нь оролцоод хамтарсан байдлаар энэ асуудлыг шийдэх ёстой юм уу гэдэг дээр бас Засгийн газарт байдаг юм уу, Их Хурлаас үүрэг гаргаад явбал зүйтэй байх гэсэн ийм бодолтой байна. Ингээд саяын саналуудыг дүгнэлтэд яах ёстой юм бэ? Чуулганд оруулах дүгнэлтэд. 

С.Баярцогт: - Ж.Эрдэнэбат даргаа энд чинь 2 бичиг байна шүү дээ. 11 дүгээр сарын 1-ний бичиг байна, 11 дүгээр сарын 5-ны бичиг байна. 1-ний бичиг ямар нөхцөлтэй ямар байгаа гэдгийг нь бүгдийг нь тайлбарлачихсан байна шүү дээ. 5-ны бичиг тодорхой байгаа байхгүй юу. 36 объектыг тусгая, 65 объектыг тусгахаа больё, 188 объектыг хойшлуулж байгаад шалгая гэсэн санал ирүүлээд байна шүү дээ. 

Ж.Эрдэнэбат: - Тэгэхээр эднийхээр аваад явна гэвэл бололцоо байгаа юм уу, үгүй юм уу гэдгээ үзэж байж шийдэхгүй бол болохгүй шүү дээ. 

С.Баярцогт: - Тийм учраас 5-ны бичиг эрх хэмжээгээ хэтрүүлсэн байна гэж үзэж байгаа юм. Тийм учраас бид нар хэлэлцэх ёсгүй гэж бодож байгаа юм. 5-ны бичиг дээр байгаа 6 сарын хугацаанд хойшлуулж байгаа шалгая гэх юм бол 188 объект 2014 оны төсөвт суухгүй гэсэн үг шүү дээ. Хасаж байгаа 65-ийг хасна гэх юм бол бас суухгүй гэсэн үг шүү дээ. Нийт дүнгээрээ наадах чинь 240 орчим объектыг.


Ж.Эрдэнэбат: - 289 байгаа л даа.

С.Баярцогт: - 289 том дүнгээрээ байгаа, би Аудитын саналаар гэж байна шүү дээ. Одоо энэ цаас чинь дахиад бүх гишүүдэд тарсан, гишүүд болгоны ярих яриа сэдэв болж хувирна шүү дээ. Тайлбараар биш, тэгсэн хэрнээ 36 оруул  гээд санал өгсөн байгаа байхгүй юу. Миний асуугаад байгаа юм бол бид нарын хүссэн зүйл бол 11 дүгээр сарын 1-нд ирсэн бичиг дээр бид нар ярилцах ёстой байхгүй юу.  11 дүгээр сарын 5-нд  дахиад нэмэлт бичиг ирсэн байна шүү дээ. Үүнийг яах юм бэ гэж асуугаад байгаа байхгүй юу. Одоо бид нар  хоёр бичгээр яриад байгаа биз дээ. Уг нь бид нарын шаардсан юм бол 11 дүгээр сарын 1-ний бичиг байхгүй юу. Бүх объектуудыг өглөө, энэ шалтгаануудыг нь тайлбарлаад байх гэсэн  шүү дээ. Тэгээд шалтгааныг нь тайлбарласан, Аудитын газар илүү сайн ажиллаад үүнийг нь оруул, үүнийг хасъя, үүнийг дахиад 6 сар өгөөд шалгая гэсэн ийм л санал ирээд байна шүү дээ. 


Ж.Эрдэнэбат: - Тэгвэл ерөөсөө энэ тогтоолтойгоо холбогдуулаад Аудитын газар дүгнэлт гаргаж ирнэ гэсэн юм чинь энэ дүгнэлт нь өнөөдрийн байдлаар бодит бус дүгнэлт байна, цаашдаа үргэлжлүүлж шалгах шаардлагатай юм байна гэсэн ийм дүгнэлтийг гаргаад өгчих юм уу? 

С.Баярцогт: - Төсөвтөө суулгахгүй гэвэл наад объектууд чинь бүгд хасагдана. 


Ж.Эрдэнэбат: - Төсөвт суулгах, суулгахгүйг нь манай Зарлагын хяналтын дэд хороо шийдэхгүй, Аудитын байгууллага шийдэхгүй шүү дээ.

С.Баярцогт: - 6 сар шалгуулахын тулд төсөвт битгий суулгаач гэсэн үг биз дээ? Суусан хойно нь шалгаад байх юм уу? Би зарчмын хувьд хоёрдугаар хавсралт, гуравдугаар  хавсралтыг чинь ойлгохгүй байгаа юм. 


Ж.Эрдэнэбат: - Ийм байгаа шүү дээ. Тэртээ тэргүй бид нар хасагдсан объектын тухай яриад байгаа юм. Түүнээс биш суугдсан байгаа мөртлөө төсөвт өртөг нь өссөн нь янз бүрийн объектууд зөндөө байж байгаа байхгүй юу. Тийм учраас заавал хасагдсан нь аудитын дүгнэлтээр хасагдаагүйг нь Засгийн газрын дүгнэлтээр гэхгүйгээр аудитын дүгнэлт бол үндсэндээ богино хугацаанд бодит бус дүгнэлт гарсан байна, тийм учраас цаашдаа нягтлах шаардлагатай юм гэсэн юм оруулаад нарийвчилсан юмаа бүлэг, Байнгын хороон дээрээ яриад ажлын хэсгүүдээр яриад явсан нь дээр юм болов уу гэсэн ийм л санал хэлээд байгаа байхгүй юу. 


С.Баярцогт: - Би бол заавал Аудитыг бодит бус дүгнэлт гэж хэлэх хэрэггүй. Яагаад гэвэл бид нар үндсэндээ 28-нд албажуулж өгөөд, 28-нд дүнгээ гаргаж ир гэсэн. Тийм учраас эд нарын хувьд хүндрэлтэй. Бид нар ирсэн материалуудтай нь танилцлаа. Аудитын газар дахиж нягталж явцын дунд дүгнэлт гаргаж өгөх нь зүйтэй юм байна. 


Ж.Эрдэнэбат: - Наад дээр чинь 2 нөхцөл байдал үүсээд байна шүү дээ. Хасагдсан объект дээр аудит дүгнэлт гаргачихлаа, тусгагдсан нэг хэсэг объект бас байгаа. Жишээ нь тусгагдсан байгаа дотор өртөг зардлын хувьд зөрүүтэй янз бүрийн юмнууд байгаа шүү дээ. Хасагдсан дотор байж л байна. Аудитын дахин шалгах ёстой гэдэг үндэслэлээр одоо байгаа бүх юмнуудаа төсөвт тусгахгүй явчихна гэвэл наадах чинь ахиад маргаан үүсэх гээд байгаа байхгүй юу. Тийм учраас яах вэ гэхээр цаашдаа аудитын одоогийн энэ дүгнэлтийн хувьд хугацаа богино байсан учраас бодит бус дүгнэлт гарсан байна гэдэг юм яриад дараагийн шатны хэлэлцүүлгийн асуудлыг бусад газар Байнгын хороо, бүлгүүд, ажлын хэсэг дээр ярилцаад явсан нь дээр юм болов уу гэсэн ийм санаа байхгүй юу. Тэгэхгүйгээр аудит 289 дээрээ дахиад шалга гэх юм бол магадгүй аудитын дүгнэлтийг гарч ирэхээс нааш үүнийг  хэлэлцэх боломжгүй байна гэдэг асуудал дахиад яригдаад эхэлнэ шүү дээ. Тийм учраас ингэх ёстой юу, үгүй юу гэдгийг яриад байгаа юм. Хамгийн гол нь 5-ны бичгийг манай аудитынхан анхаарах хэрэгтэй. 5-ны бичиг дотор хийгдээд дууссан ажлыг хүртэл хасах саналтай байна гээд явж байгаа шүү дээ. Тэгэхээр танайх хяналттайгаар асуудалд хандах ёстой байсан гэдэг дээр өөрсдөө буруугаа хүлээх байх гэж бодож байгаа юм. Ц.Даваасүрэн гишүүн.


Ц.Даваасүрэн: - Би бол ингэж бодоод байна. Аудитын дүгнэлтийг шууд учир дутагдалтай гээд хэлчих бас хэрэггүй байх, сонслоо. Хугацаа тулсан байсан учраас дахиж ажлын хэсгүүд дээр нягталж төсөвт тусгахад анхаарах нь зүйтэй гэсэн тийм санал байвал болох уу? 


Ж.Эрдэнэбат: - Ажлын хэсэг, Байнгын хороодоор дахиж нягталж үзээд шйдье. 


Ц.Даваасүрэн: - Үнэхээр учиртай дутагдалтай гэх юм бол дахиж нарийвчилж үз гэсэн агуулгыг цаанаа гаргаад байна л даа. Тэгэхээр хүлээж авъя, гэхдээ үүнийгээ ажлын хэсгүүд дээрээ дахиад нягтлаад явъя. 


Ж.Эрдэнэбат: - Тэгвэл саяын хэлсэн томьёоллоор дүгнэлт гаргаад явах уу? 



С.Баярцогт: - Тэгэхдээ аудитын 5-ны бичгийн 1 дүгээр нүүрний доод талд байгаа он дамжиж хэрэгжиж байгаа барилга байгууламж, объектуудын зураг төсөл өөрчлөгдсөн, төсөвт өртөг нь нэмэгдсэн шалтгаан нөхцөл байдлыг Улсын Их Хуралд тодорхой танилцуулахгүй зөвхөн улсын төсвийн хуулийн хавсралт жагсаалтад оруулан батлуулж төсөвт өртгийг нэмэгдүүлж албажуулж ирсэн зохисгүй практикийг таслан зогсоож, улсын төсвийн хөрөнгө оруулалтын төлөвлөлтийг зөв голдрилд оруулах тулгамдсан асуудал эндээс ажиглагдаж байна. Иймэрхүү дүгнэлт хийсэн байгаа байхгүй. Тэгж байгаад гурав хуваагаад 3 хавсралтаар хуваачихсан байгаа байхгүй юу. 


Ж.Эрдэнэбат: - Дараагийн асуудалдаа орох уу? Дүгнэлт гаргаж ир гэсэн даалгавар  байгаа юм. 


Ч.Улаан: - Би тэгж ойлгосон шүү  дээ, эхнийх нь ингээд байдлыг нь тодруулаад танилцуулж, тэгсэн чинь энэ чинь учир дутагдалтай байна дүгнэлт хийгээд ир гэж хэлсэн юм байна. Тэр дагуу эд нар маань ахиад дүгнэлтээ гаргаж гэж би ойлгоод байгаа байхгүй юу. Тэгсэн биз дээ. Өөрөө чиглэл өгч хийлгээд одоо эргээд хангалтгүй байна гээд байвал ажил хийсэн хүмүүс гомдолтой байгаа л даа. Ер нь үүн дээр ажиллах материал мөн үү гэвэл мөн. 


Ж.Эрдэнэбат: - Дүгнэлт дээрээ тогтчихсон юм чинь асуудал ойлгомжтой болсон юм чинь хэдүүлээ дараагийн асуудалдаа оръё. 


Хоёр. Монгол Улсын 2014 оны төсвийн тухай, Нийгмийн даатгалын сангийн 2014 оны төсвийн тухай, Хүний хөгжил сангийн 2014 оны төсвийн тухай хуулийн  төслүүд /хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ /.

Танилцуулгыг Сангийн сайд Ч.Улаан танилцуулна. А.Зангад дарга болон аудитын байгууллагынханд баярлалаа. Эдийн засгийн яамныхан байгаа юм уу? Эдийн засгийн яамнаас хүн байна уу? Эдийн засгийн яамнаас хүн байхгүй бол ямар төсвийн зарлага хэлэлцэх юм бэ? Хөрөнгө оруулалт чинь зарлага биз дээ адилхан. Одоо гол маргаантай юм чинь хөрөнгө оруулалт дээр байгаад байдаг. Урсгал зардал маргаад байх юм байхгүй биз дээ. Эдийн засгийн яам нь байхгүй болохоор чинь яах юм бэ? 


С.Баярцогт: - Ж.Эрдэнэбат даргаа ийм юм асуух гээд байна, дагалдаж байгаа хуулиуд нь батлагдаагүй байхад бид нар ингээд 2 дугаар хэлэлцүүлгээ хийж болох юм уу? Тэгээд Төсвийн тогтвортой байдлын тухай хууль чинь орох юм уу, орохгүй юм уу гээд ойлгомжгүй шүү дээ. Бусад Байнгын хороод.


Д.Ганхуяг: - Бүлэг дээр шийд гарсан шүү дээ, С.Баярцогт гишүүнээ.

С.Баярцогт: - Хэрвээ батлагдана гэвэл нөлөө үүснэ шүү дээ. Нөлөөлөл байхгүй бол өөрчлөлт оруулахгүй гэсэн үг. 


Д.Ганхуяг: - Нэмж зээл авах эрхээ авч байгаа асуудал. Түүнээс Төсвийн тухай хуульд хамааралгүй байхгүй шүү дээ. Нэмж зээл авах эрхээ авч байгаа юм. Ер нь бол хөгжилтэй орнууд чинь их зээл авдаг, буурай хөгжилтэй бид нарыг авхуулдаггүй тэгээд Валютын сангаар азаргалуулдаг шүү дээ. Жаахан боломжтой үед нь тэлсэн дээр байх. 


Ж.Эрдэнэбат: - Эдийн засгийн яамныхан та нар цагтаа ирээд хуралдаа суу л даа, тэгээд уриулж залуулаад л яваад байх юм. Ч.Улаан сайд мэдээллээ хийчих үү?


Ч.Улаан: - Баярлалаа. Энэ оны төсвийн хүлээгдэж байгаа гүйцэтгэл ирэх оны макро эдийн засгийн үндсэн үзүүлэлтүүдийн төсөөлөл, гадаад болон дотоод эдийн засгийн нөхцөл байдал, экспортод гарах эрдэс баялгийн бүтээгдэхүүний үнэ, тоо хэмжээ зэрэг үзүүлэлтэд үндэслэн Төсвийн тогтвортой байдлын тухай хууль, Төсвийн тухай хуульд заасан шаардлагуудын дагуу ирэх оны төсвийн нийт тэнцвэржүүлсэн орлогыг тооцоход төсвийн тэнцвэржүүлсэн орлого 6 их наяд 865 тэрбум төгрөг болж төсвийн хүрээний мэдэгдлээс 405 тэрбум төгрөгөөр, нийт зарлага 7 их наяд 275.1 тэрбум төгрөг болж төсвийн хүрээний мэдэгдлээс 411.3 тэрбум төгрөгөөр тус тус буурч, нийт төсвийн алдагдал 410.1 тэрбум төгрөгөөр ДНБ-ийн 2 хувьд багтахаар байна. 


Төсвийн тогтвортой байдлын тухай хуулийн 6.1-д заасан тусгай шаардлагуудыг Монгол Улсын 2014 оны нэгдсэн төсөвт дараах байдлаар хангаж байгаа юм. Үүнд:


Монгол Улсын нэгдсэн төсвийн 2014 оны төсөл нь Тогтвортой байдлын тухай хуулийн 6.1.1-6.1.3-т заасан тусгай шаардлагуудыг бүрэн хангаж байгаа ч, мөн хуулийн 6.1.4-т заасан улсын өрийн өнөөгийн үнэ цэнээр илэрхийлсэн үлдэгдэл нь тухайн жилийн оны үнээр тооцсон ДНБ-ий 40 хувиас хэтрэхгүй байх гэсэн хуулийн заалтын үзүүлэлт 2014 оны хувьд улсын өрийн өнөөгийн үнэ цэнээр илэрхийлэгдсэн үлдэгдэл ДНБ-ий 50.3 хувьтай тэнцэхээр байгаа тул тус шаардлагыг хангаж чадахгүй нөхцөл байдал үүсэж байна. Төсвийн тогтвортой байдлын тухай хуулийг боловсруулан батлуулах үед хөгжлийн хөрөнгө оруулалтын эх үүсвэрийг нэмэгдүүлэх төсөл хөтөлбөрийг санхүүжүүлэх ажилд 2011 оноос хэрэгжиж эхэлнэ гэж тооцож байсан боловч энэхүү ажил нь 2 жилээр  хойшлогдож 2013 оны төсвийн жилээс хэрэгжиж эхэлсэн билээ. Иймд Монгол Улсын эдийн засгийн өсөлтийг түргэтгэх, хөгжлийн хөрөнгө оруулалтын эх үүсвэрийг бүрдүүлэх зорилгоор төсвийн тогтвортой байдлын тухай хуулийн 19.3-т заасан улсын өрийн хязгаарын шатлалыг 2 жилээр хойшлуулах зорилт бүхий зохицуулалт бүхий хуулийн төслийг төсвийн төслийг дагалдуулан Их Хуралд өргөн мэдүүлсэн байгаа. 


Ирэх 2014 оны төсвийн тэнцвэрт харьцааг хадгалах  хэмжээнд орлогын боломжит эх үүсвэрийг бүрэн дайчлах, орлогыг бодитой төлөвлөх, төсвийн орлогын тогтвортой бааз суурийг өргөжүүлэх, татвар хураалтыг эрчимжүүлэх, төсвөөс санхүүжүүлэх хөтөлбөр арга хэмжээг жигд хэрэгжүүлэх, эх үүсвэрийг бүрдүүлэх зарчмыг баримталж байна. Нэгдсэн төсвийн нийт орлого 2014 онд 6 их наяд 894.8 тэрбум төгрөг, үүнээс тогтворжуулалтын сангийн орлого 29.8 тэрбум төгрөг, тэнцвэржүүлсэн орлого 6 их наяд 865 тэрбум төгрөг байхаар байна. 2014 онд зэс, нүүрсний үйлдвэрлэлээс нэгдсэн төсөвт төвлөрөх орлого 203.5 тэрбум төгрөг буюу ДНБ-ий 3 хувиас давахаар байгаа тул Төсвийн тогтвортой байдлын тухай хуулийн дагуу эдгээр бүтээгдэхүүнээс төвлөрүүлэх орлогыг тэнцвэржүүлсэн журмаар тооцсон. Монгол Улсын нэгдсэн төсвийн орлого, урсгал зардлын 2014 оны төсвийн төсвийг боловсруулахдаа төсвийн тогтвортой байдлыг хангах, төсвийн зарлагын үр ашгийг нэмэгдүүлэх зорилгоор дараах зарчмыг баримталсан юм. Үүнд:


1.Тэвчиж болох урсгал зардлыг хэмнэх, үр ашиггүй зардлыг төсөвт тусгахгүй байх замаар төсвийн зардлын тэлэлтийг хязгаарлах.


2.Засгийн газрын мөрийн хөтөлбөрийн зорилтын дагуу цалин, тэтгэвэр, тэтгэмжийн хэмжээг инфляцийн түвшин, хөдөлмөрийн бүтээмж, салбарын онцлогтой уялдуулан нэмэгдүүлэх тогтолцоо нь 2014 оноос эхлэн үе шаттайгаар шилжих.


3.Төсвийн төлөвлөх, бүрдүүлэх, хуваарилах, хэрэгжилтийг тайлагнах үйл ажиллагаанд олон нийтийн оролцоог хангах, ил тод байдлыг нэмэгдүүлэх, хяналтыг  сайжруулах.


Монгол Улсын 2014 оны нэгдсэн төсвийн нийт  зарлага 7 их наяд 275.1 тэрбум төгрөг байхаар  байгаа нь 2014 оны төсвийн хүрээний мэдэгдэлтэй харьцуулахад 411.3 тэрбум төгрөгөөр буурахаар байна. Монгол Улсын 2014 оны нэгдсэн төсвийн тэнцвэржүүлсэн нийт орлого 6 их наяд 865 тэрбум төгрөг, нийт зарлага 7 их наяд 275.1 тэрбум төгрөг нийт тэнцэл 410.1 тэрбум төгрөгийн алдагдалтай байхаар тооцогдож байна. Төсвийн төслийг хэлэлцэн шийдэж өгөхийг хүсье. 


Ж.Эрдэнэбат: - Саяын танилцуулсан 2014 оны Монгол Улсын төсвийн тухай хууль, Нийгмийн даатгалын сангийн 2014 оны төсвийн тухай, Хүний хөгжил сангийн 2014 оны төсвийн тухай хуулийн  төслүүдтэй холбогдуулаад асуух асуулттай гишүүд байна уу? С.Баярцогт гишүүн, М.Зоригт гишүүн юм асуухгүй юм уу? С.Баярцогт гишүүн.


С.Баярцогт: - Би Ч.Улаан сайдаас, тэгээд Эдийн засгийн хөгжлийн яамнаас асуух гэж байна. Төсвийг өргөн бариад дагалдуулж өргөн барьсан хуулиуд нь зарим нь  хэлэлцүүлгийн шатандаа байгаа. Үүнээс батлагдаагүй юм уу, өөрчлөлт орсонтой холбогдуулаад эсвэл татаж авсантай холбогдуулаад төсвийн орлого, зарлага тал тэнцэл дээр өөрчлөгдөх хүндрэл гарах юм байгаа юу?


Хоёрдугаар асуудал нь Улсын Их Хурлын 58 дугаар тогтоолын  нэгдүгээр хэлэлцүүлгийн дараа гарсан 2013 оны төсвийн тодотголыг батлагдсантай холбогдуулж гарсан тухайн жагсаалтад 2014, 2015 оны хөрөнгө оруулалтад тусга гээд Засгийн газарт үүрэг өгөөд 104 объект билүү нийт объектын тоо? 108 объектыг өгсөн байгаа. Тэгэхээр энэ өөрөө төсвийн өргөн барьсан дээр зардал тал нь нэмэгдэж байгаа. Зохицуулалт хийх боломж байгаа юу? Дээрээс нь саяын хэлэлцсэн дүгнэлттэй холбогдуулаад Засгийн газар ямар байр суурьтай байгаа вэ гэсэн ийм гурван асуултыг тавьж байна. Баярлалаа.


Ж.Эрдэнэбат: - Эдийн засгийн яам хариулах юм уу, та хариулах юм уу? Ч.Улаан сайд.


С.Баярцогт: - Аль алинаас нь асууж байна. Нэгтгэл нь Сангийн яам дээр нэгтгэгдэж байгаа юм чинь орлого, зарлагын баланс дээр өөрчлөлт гарч байна уу?


Ж.Эрдэнэбат: - Эдийн засгийн хөгжлийн яамнаас эхэлье.


Г.Батхүрэл: - Эдийн засгийн хөгжлийн яам Хөгжлийн бодлого, стратеги төлөвлөлт зохицуулалтын газрын орлогч дарга. С.Баярцогт гишүүний асуултад хариулъя. Тэгэхээр 2013 оны төсвийн тодотголыг  хэлэлцэж, түүнийг дагалдан гарсан Улсын Их Хурлын тогтоолын төсөл дээр бол 108 арга хэмжээ тусгагдсан байгаа 2014-2015 онд үүний нийт санхүүжих хөрөнгийн хэмжээ бол тухайн 2014 ондоо жилдээ 134 тэрбум төгрөгийн хөрөнгийн хэмжээ байгаа. Үүнийг тусгах боломжийн хувьд аваад үзэх юм бол 2014 оны төсвийн хөрөнгө оруулалтыг өргөн мэдүүлсэн төсөлд тоног төхөөрөмжид нийтдээ 55 тэрбум төгрөг, их засварын ажилд 155 тэрбум төгрөг байгаа. Үүний Онцгой байдал, Мэргэжлийн хяналт, эрүүл мэндийн бусад их засваруудыг тэвчинэ гэж үзвэл үүнээс хөрөнгийн тоног төхөөрөмжийг 1 жил тэвчинэ гэж үзвэл хөрөнгийн тодорхой эх үүсвэр гаргах боломж байгаа. Үүнийг Улсын Их Хурлын 58 дугаар тогтоолыг  хэрэгжүүлэх зорилгоор зарим объектуудыг  суларсан хөрөнгийн эх үүсвэр дээр оруулах боломж байгаа байх гэж бодож байна. 


С.Баярцогт: - Ингэж хариулуулах гээд байгаа юм миний санаа бол тэгж магадгүй гэж хариулах хэрэггүй. Энэ чинь 58 дугаар тогтоол чинь үүрэг өгсөн байхгүй юу Засгийн газарт. Тэгэхээр Засгийн газар үүнийг биелүүлнэ. Биелүүлэх учраас одоо өргөн барьсан байгаа төсөв дээр үүнийг нэмж бичих болно шүү дээ. Тэгэхээр орлого, зарлага дээр чинь өөрчлөлт гарна шүү дээ. Үүнтэй холбогдуулж эх үүсвэр, зарлага талд чинь ямар өөрчлөлт гарч байна, үүнийгээ яаж хэрэгжүүлж байна, яагаад гэвэл Улсын Их Хурлын тогтоол чинь 25-нд гараад 28-нд албажсан шүү дээ. Тэгэхээр энэ хугацаанд Засгийн газар яг юу хийсэн юм бэ? Яаж ажиллаж байгаа юм бэ гэж гол нь асуугаад байгаа байхгүй юу. Түүнээс ийм ерөнхий юм ярьж болохгүй шүү дээ, 2 дугаар хэлэлцүүлэг явагдаж байхад ингэж нэмж оруулна, ийм зүйлүүдийг хасна гэж байж балансаа бариулж хариулах ёстой шүү дээ. Эдийн засгийн хөгжлийн яам дээр хөөрхий ганц газрын дарга Г.Батхүрэл л бүх юмыг хариулаад, би бол сайд, дэд сайд, Төрийн нарийн, газрын дарга гээд зөндөө олон хүн хариулах ёстой шүү дээ. 

Ж.Эрдэнэбат: - С.Баярцогт гишүүний асуугаад байгаа зүйлтэй холбогдуулаад Ч.Улаан сайд хариултыг өгөх байх. Яагаад гэвэл эх үүсвэр тал дээр Эдийн засгийн  хөгжлийн яам тодорхой хэмжээнд эрх мэдэл байхгүй байх. Сангийн яамнаас ямар хариулт өгөх юм бэ? 


Ч.Улаан: - Төсвийн төслийг дагалдуулан өргөн барьсан хуулиуд хараахан эцэслэн батлагдаагүй байна. Хэлэлцүүлгийн явцаас үзэхэд нэг хуулийг татаж авсан. Энэ хууль өргөн барьсан төсвийн тэнцэлд ямар нэг нөлөө үзүүлэхгүй. Засгийн газрын үнэт цаасыг хөрөнгийн бирж, Монголбанкаар зуучлуулан зохицуулсан асуудал байгаа. Бусад дагалдан өргөн барьсан хуулиуд өргөн баригдсанаараа батлагдах болов уу гэж найдаж байгаа. Магадгүй үүн дээр тогтвортой байдлын хуульд оруулахгүй эргэлзээтэй байх шиг байна. Хэрвээ энэ заалт дэмжигддэггүй юмаа гэхэд энэ маань төсвийн урсгал зардал тэнцэлд нөлөө үзүүлэхгүй. Зөвхөн өрийн хэмжээнд очиж нөлөө гарна. Энэ маань зарлага орлого дээр  нөлөөлөхгүй гэсэн үг. Улсын нийт өрийн ДНБ-нд үзүүлсэн харьцаан дээр өөрчлөлт гарах юм. 58 дугаар тогтоолоор өгсөн тэр үүргийг биелүүлэхийн тулд мэдээж нэмэгдэл эх үүсвэр дайчилна гэсэн ойлголт байхгүй. Өргөн барьсан эх үүсвэр дотроо зохицуулах учиртай. Тэгэхээр нийт хөрөнгө оруулалт, их засвар, тоног төхөөрөмжид зарцуулагдсан хөрөнгийн дүнд багтааж зохицуулна гэсэн ийм ойлголттой байгаа талаар Г.Батхүрэл хэлж байна. Энэ бол мэдээж ингэж л зохицуулагдана, өөр арга байхгүй. Ингэсэн тохиолдолд өргөн барьсан хөрөнгө оруулалт, их засварын зардлаас тодорхой зардлууд хасагдах ёстой. Энэ жагсаалт дээр Эдийн засгийн яаж ажиллаж байгаа байх гэж бид нар бодож байгаа. Энэ жагсаалт Эдийн засгийн яамнаас гарна л даа. Тэгэхээр хөрөнгө оруулалтынхаа дүнд багтааж зохицуулна. Нэмэлт эх үүсвэр олно гэсэн асуудал байхгүй. 

Ж.Эрдэнэбат: - Надад цөөхөн хэдэн асуулт байна. Эдийн засгийн яам маань  өөрсдөө 2013 оны төсвөөс хасагдсан. 

С.Баярцогт: - Миний 3 дугаар асуултыг хариулаагүй. Аудитын дүгнэлттэй холбогдуулж Засгийн газрын байр суурь ямар байгаа юм бэ? гэж асуусан. 

Ч.Улаан: - Аудитын дүгнэлтийг Засгийн газраар хэлэлцээгүй, тийм учраас нэгдсэн байр суурь би илэрхийлж чадахгүй. Ер нь энэ дүгнэлттэй танилцсан. Энэ маань байгаа байдалд нэлээд бодитой үнэлэлт өглөө гэж бодож байна. Цаашдаа энэ үргэлжлүүлээд ажиллах ёстой жагсаалт дээр ингээд нэлээд ажилласны дараа бол магадгүй тэр ангиллаар хойшлуулах ёстой, ирэх оны төсөв рүү зайлшгүй суулгах шаардлагатай объектууд байхыг огт үгүйсгэхгүй. Тэгэхээр үүн дээр жаахан хугацаа хэрэгтэй юм болов уу гэж бодож байна. Хэрвээ энэ жагсаалт дотроос ахиад 2014 оны төсөв рүү суулга гэдэг ийм шийд Их Хурлаас гарвал мөн л өргөн баригдсан хөрөнгө оруулалтынхаа дүн дотроо яаж зохицуулах вэ гэдэг асуудлаа эргэж авч үзэх шаардлагатай болно гэсэн ийм байр суурьтай байна. 

С.Баярцогт: - Ч.Улаан сайдаа энэ суулга гэсэн объектын тоо 36 байгаа шүү дээ, хоёр хавсралтаар хас гэсэн чинь 65, судал гэсэн чинь 188 байгаа байхгүй юу. Тэгэхээр төсөв батлах хуулийн хугацаа одоо 10 хоног, ажил 7 хоног байна гэсэн үг шүү дээ. Энэ хугацаанд амжих юм уу, яаж үүнийгээ зохицуулж байгаа юм бэ? Дээрээс нь дахиад 108 объектыг оруулна. Үүнтэйгээ уялдуулаад объектын санхүүжилтээ бууруулах байх, нэр төрлийг нь хасах гээд ийм ажлуудаа хийж амжиж байгаа юу? 

Ч.Улаан: - Би үүнийг бас хугацаа давчуу болчихлоо. Маш их шахуу ажиллахаас өөр аргагүй. Эдийн засгийн яам маань үүн дээр ямар бүтэц зохион байгуулалтаар яаж ажиллаж байгааг нь би сайн мэдэхгүй байна. Хэрвээ үүнийг энэ төсвийн хүрээнд шийднэ гэвэл амжуулж байж хөрөнгө оруулалтыг жагсаалтаа эцэслэхээс өөр арга байхгүй шүү дээ. 


М.Зоригт: - С.Баярцогт гишүүн асуугаад байгаа учраас би хувийнхаа бодлыг хэлмээр санагдаад байгаа юм л даа. Амжихгүй, гэхдээ амжихгүй гээд энэ чигээр нь явуулж болохгүй. Тийм учраас миний санал чинь энэ байхгүй юу. Ер нь 2014 оны төсөв батлахдаа больё. Харин ирэх онуудад хийгдэх ёстой ажлуудыг нь алдахгүйн тулд 2014 оны 2, 3 сард бид нар төсвийн тодотгол дахиж хийнэ гэж тогтоод түүгээрээ нягталж үзсэний дараа оруулж ирье гэсэн миний ерөнхий санаа байгаад байгаа юм. Түүнээс амжихгүй, гэхдээ амжихгүй гээд бүгдийг нь оруулахгүй биш.

Ж.Эрдэнэбат: - М.Зоригт гишүүний яриад байгаагаар төсвийн тодотгол хийхэд эх үүсвэр нэмж гаргах бололцоо байгаа юм уу Сангийн яамд. 

Ч.Улаан: - Хэрвээ одоо нэгдүгээр улиралд тодотгол хийнэ гэвэл эх үүсвэр нэмж гаргах асуудал биш байгаа жагсаалт дотроо зохицуулалт хийж шингээх асуудал яригдах байх. Нэгдүгээр улиралд орлогын нэмэлт эх үүсвэр гарна, гарахгүй тухай дүгнэлт хийж болдоггүй шүү дээ. Тийм учраас орлого зарлагын хувьд үүн дээр өөрчлөлт орохгүй, зөвхөн орсон жагсаалт дотор өөрчлөлт оруулах тодотгол болох болов уу гэж төсөөлж байна. 

Ж.Эрдэнэбат: - Тэгээд наадах чинь дахиад нөгөө өмнөх алдаанууд чинь давтагдаад явна шүү дээ. Магадгүй энэ жилийн Их Хурлаар батлагдсан ажлууд дээр чинь тодорхой хэмжээнд зардал гарна. Зураг төсвийг нь бэлдүүлэхээс эхлүүлээд салбарын сайд нар өөрсдийнхөө хариуцсан ажил дээрээ зураг төсөв ажлуудаа эхлүүлээд явна шүү дээ. Аль хасагдаж, нэмэгдэнэ гэж тооцож тэр тодотголыг хийх юм бэ, тийм учраас хүндрэлтэй ажил болно биз дээ.

Ч.Улаан: - Мэдээж хүндрэлтэй асуудал болно. Одоо төсөв батлагдангуут бэлтгэл ажлууд явна шүү дээ. Тендерээ зарлана, зураг төсвөө хийнэ, тэр хийсэн ажлуудыг буцаалттай биш, яг бодитой барилга угсралтын ажил дээрээ юм уу түүн дээрээ очиж байж л зохицуулалт хийгдэнэ шүү дээ. Тэгэхээр хөрөнгө оруулалтын хугацаа урт болох зэрэг сөрөг үр дагавар гарах байх л даа. 

М.Зоригт: - Гэхдээ арга аргачлалын хувьд Төсвийн байнгын хороо.

Ч.Улаан: - Одоо урьдчилж төсөөлөхийн арга алга. 

М.Зоригт: - Арга аргачлалын хувьд Төсвийн байнгын хорооны дэргэдэх ажлын хэсгийнхэн Засгийн газрын байгууллагууд хамтарч хувилбар гаргаж ирэх хэрэгтэй. Одоо ингэж ярьж сууж байгаад тэг гэж хэлж болохгүй шүү дээ. 

Ж.Эрдэнэбат: - Эцсийн дүндээ энэ маргаан Эдийн засгийн яамнаас болж гарч ирж байгаа шүү дээ. Эдийн засгийн яамныхан та нар өөрсдөө ажилдаа хариуцлагатай байсан бол гайгүй байсан байх. Гэхдээ 2013 оны төсвөөс хөрөнгө оруулалт хасагдсан шалтгаан бол тодорхой төсвийн орлоготой холбоотой. Эргээд 2014 оны төсвөө хийхдээ 2013 онд тусгагдсан байсан ажлуудаа хасаад явахаар чинь өнөөдрийн маргаан үүсэж байгаа байхгүй юу. 2013 онд тусгагдсан байсан ажлуудыг 2014 онд тусгах эсэх асуудал дээр өнөөдөр ажлын хэсэг, бүлгүүд, бүлгийн ажлын хэсгүүд хоорондоо үүнийгээ зөвшилцөнө гээд тэр битгий хэл Их Хурлын тогтоол хүртэл гарлаа шүү дээ. Нэгэнт Улсын Их Хурлын тогтоол гарчихсан байхад Их Хурлын гишүүд нь тогтоолоо хэрэгжүүлэхгүй гэж хэлэх хэцүү. Яах юм байгаа юм бэ, ямар нэгэн байдлаар шийдвэр гарах л байлгүй л дээ. Зарлагын хяналтын дэд хороон дээр хэдүүлээ аудитын дүгнэлтийг дэмжих эсэх талаар санал гаргаад явах уу? Төсөвт өгсөн санал байгаа, гэхдээ Зарлагын хяналтын дэд хорооны гишүүдээс зарчмын зөрүүтэй санал ирээгүй байна. Дүгнэлтэд орох санал хэлэх гээд байгаа юм уу? 


С.Баярцогт: - Ойлгомжгүй сая М.Зоригт гишүүний хэлсэн зүйл бол хариуцлагагүй юмыг улам өөгшүүлэх гэж байгаа байхгүй юу. 7 хоног үлдсэн юм чинь төсвөө баталъя, тэгээд тодотгол хийнэ гэдэг үүрэгтэй баталъя гээд тэгж болохгүй. Тэртээ тэргүй Засгийн газар эхлээд 289 объект хасаж орж ирэхдээ 2014 он руу заримыг нь шилжүүлчихсэн. Заримыг нь Хөгжлийн банк руу шилжүүлнэ гэдэг үүрэг  авсан. Зарим нь худалдаж борлуулна гэсэн ерөнхий юм илтгэл байсан. Тэр 89 объектыг цааш нь гүйцэтгэж дуусгах юм бэ? Татвар төлөгчийн мөнгөөр гараад тодорхой хэмжээний ажлууд нь хийгдчихсэн байгаа шүү дээ. Үүнийгээ тодорхой болгох хэрэгтэй. Тэгээд дээрээс нь нэмж орж байгаа 108 объектыг яаж бид нар тусгах юм бэ? Энэ нь 2014, 2015 ондоо төсөв дээр ямар хүндрэл авчрах юм бэ? гэдгийг гаргаж ирэх ёстой байхгүй юу. Тэгж байж ярихгүй бол 2013 оныхоо төсвийг тодотгол хийнэ гэдэг нэрийн доор харанхуй баталъя гэж болохгүй шүү дээ. Олон хоног, дээрээс нь амралтын хэдэн хоног ажиллаж гаргаж ирэх хэрэгтэй. Тэгэхгүй бол бүр замбараагүй байна гээд улам замбараагүй болгоод байж болохгүй. Зарлагын дэд хороо биш Засгийн газар ажиллана шүү дээ. Засгийн газарт үүрэг өгөөд миний хэлээд байгаа юм Засгийн газар юуг дутуу хийсэн бэ гэхээр 289 объектыг хасчихсан шүү дээ, хасаад 2014 он руу  цөөхнийг нь оруулаад бусдыг нь ингэ гэдэг шийдлээ гаргаагүй байхгүй юу. Ерөнхий сайд илтгэл дотроо заримыг нь хувьчлаад худалдана гэж хэлсэн болохоос яг энэ объектыг бид нар худалдана, үүнийг нь Хөгжлийн банк руу шилжүүлнэ, үүнийг нь ингэнэ, ер нь татвар төлөгчдийн  мөнгөөр гаргасан объект болгоныг эцэст нь ийм маягаар шийднэ, ингээд дуусгана гэсэн тийм зүйлээ оруулж ирээгүй байхгүй юу. Тэр чинь өөрөө маш том асуултын тэмдэг болоод байна шүү дээ. Одоо хөрөнгө гаргаад явчихсан байгаа объектууд дээр хэн нь буруутай, яагаад төсөв өртөг нь нэмэгдсэн гэж явах шийдэл бол магадгүй төсвөөс хамаарахгүйгээр аудит ажлаа үргэлжлүүлээд 6 сарын дараа илүү тодорхой болгож болно. Энэ бол хоёр тусдаа асуудал байгаа байхгүй юу. Ингээд нэг газар цэг тавьж авахгүй бол цаашаа үргэлжлээд яваад байх юм бол төсөв улам хариуцлагагүй болно шүү дээ. Би гол нь Засгийн газраас оруулж ирсэн тэр санал бол хасаж байгаа бол ингэж шийдэх гэж байгаа гэдгээ л тас няц гээд хүн болгонд ойлгомжтой болгочих ёстой байсан байхгүй юу. 


Д.Ганхуяг: - Улсын Их Хурлын Төсвийн байнгын хорооны ажлын хэсэг, Засгийн газар хамтраад ажиллаад хоёр, гурван хоног эрчимтэй ажиллаад тийм шийдвэр гаргаг л дээ. Ер нь тэгдэг шүү дээ. Наадах чинь санал шүү дээ. Тэгэхдээ үүнийг ойлгомжтой тодорхой болгоё гэж байгаа шүү дээ. 


С.Баярцогт: - Засгийн газар төсөв өргөн барихдаа бид нар ингээд 289 объект хасаж байна, энэ дотроос 50 нь 2014 он руугаа шилжиж байгаа юм, 20 нь Хөгжлийн банк руу шилжүүлнэ, 100 хэдийг нь хувьчилна тэдэн жилийн дотор гээд ийм тодорхой юм оруулж ирэх ёстой байхгүй юу. Тэгэхгүй бол яах гэж байгаа нь мэдэгдэхгүй асуухаар хувьчилж болно шүү дээ гээд тэр суманд байгаа суурь нь тавигдсан балгасыг хэн авах юм бэ? Тэгээд үргүй зардал болж хувирах байхгүй юу. Бид нар үүнийгээ гүйцээх юм уу, эсвэл тэр чигээр нь хаяад дуусгах юм уу гэдэг ийм зарчмын шийдлүүдээ гаргах ёстой болоод байгаа юм. 


Ж.Эрдэнэбат: - Гишүүдээ хэлэлцэж байгаа асуудал дээрээ ямар дүгнэлт гаргаж өгөх талаараа саналаа хэлье. Тэгээд Төсвийн байнгын хороонд дүгнэлтээ өгье. Нэгэнт бид нар Их Хурлын тогтоол гарчихсан байхад тогтоолоо хэрэгжүүлэхгүй гээд явж болохгүй л дээ. Одоо байгаагаар нь өргөн барьснаар нь батална гэсэн дүгнэлт гаргаж болохгүй шүү дээ. Тийм учраа ямар нэгэн байдлаар ямар дүгнэлт гаргаж Төсвийн байнгын хороонд хүргүүлэх дээрээ  хэдүүлээ саналаа хэлээд явъя тэгэх үү? 


Дүгнэлтийн төсөл байхгүй, тэр гишүүн тийм санал хэлсэн учраас тэгж дүгнэлээ гээд дүгнэлтийн төслөө явуулъя. Түүнтэй холбоотой саналаа хэлчих тэгэх үү? С.Баярцогт гишүүн.


С.Баярцогт: - Би бол Улсын Их Хурлын 58 дугаар тогтоолтой холбогдуулаад Засгийн газар хоёр зүйлийг нэмж танилцуулах ёстой гэж бодож байгаа юм. Нэг нь Н.Алтанхуяг сайдын гарын үсэгтэй ирчихсэн байна л даа. 2013 оны 11 дүгээр сарын 01-ний өдөр гээд улсын төсвийн хөрөнгө оруулалтаар олон жил дамжиж хэрэгжиж байгаа төсөвт өртөг нэмэгдсэн, гүйцэтгэлийн хугацаа удааширсан төсөл арга хэмжээний тухай дүнгийн мэдээг Эдийн засгийн хөгжлийн яам, Сангийн яамд гарган тус тус хүргүүлж байна. Ингээд нэг асуудлаа шийдсэн байна. Нөгөө нэг асуудал нь 108 объектыг 2014 оны төсөвт тусга гэсэн байхгүй юу. Тийм учраас Төсвийн байнгын хорооны 2 дугаар хэлэлцүүлгээс өмнө Засгийн газар 108 объектыг яаж тусгав гэдэг танилцуулгаа хөрөнгө оруулалт дээр гаргаж танилцуулах ёстой. Тэгж байж Төсвийн байнгын хороо хэлэлцэнэ шүү дээ. Засгийн газрыг гаргаж ир гэж үүрэг өгсөн байхгүй юу. Нийт өргөн барьсан хөрөнгө оруулалтынхаа арга хэмжээнд 108 объектыг оруулаад гаргаж ир. Аудитын нөхцөлийг нь шалгана, түүнээс хөрөнгө оруулалтад оруулах асуудал биш. Хоёрдугаар асуудал чинь ийм болоод байгаа байхгүй юу. 108 объектыг оруул гээд Засгийн газарт үүрэг өгч байгаа шүү дээ. Тэгэхээр одоо Засгийн газар нийт хөрөнгө оруулалтынхаа дүн дотор багтаагаад тэр 108 объектыг оруулаад тодорхой хөрөнгө оруулалт, техник хэрэгсэл худалдаж авах хөрөнгө оруулалтаа багасгаад юм уу, эсвэл 2014 онд санхүүжүүлэхийг нь багасгаад 2015 онд санхүүжүүлэхийг нь нэмэгдүүлээд гэдэг юм уу ийм маягаар зохицуулсан. Хөрөнгө оруулалтынхаа шинэ хувилбарыг хоёрдугаар хэлэлцүүлгээс өмнө Төсвийн байнгын хороонд оруулах ёстой байхгүй юу. Тэрийг нь бид нар шаардах эрхтэй. Тэгж байж энэ чинь цаашаа явна шүү дээ. 58 дугаар тогтоол чинь үүрэг өгсөн байхгүй юу, энэ 108 объектыг  оруул гээд. Засгийн газар саналаа өргөн барьчихсан, түүнийг  хэлэлцээд 2013 оны төсвийн тодотголыг  хэлэлцэхэд 2014 оных дээр нэмж оруул гээд бид нар Улсын Их Хурлын тогтоолоор үүрэг өгсөн шүү дээ, тэгэхээр Засгийн газар нэгэнт 2014 оны төсвийг өргөн барьсан ч гэсэн яг хөрөнгө оруулалттай хэсэг дээрээ 108 объектыг нэгтгэж оруулсан хэлбэрээр ийм хэмжээний өөрчлөлт оруулж болох юм гээд саналаа өгөх ёстой байхгүй юу. Тэгэхэд Засгийн газраас санал ирээгүй байхад бид нар ажиллах болоод байгаа юм. 


Ч.Улаан: - 2 дугаар хэлэлцүүлэг дээр 108 объектыг төсөвт тусга гэдэг зарчмын шийдэл гарах байх л даа. Түүний дараа бид нар орсон хөрөнгө оруулалтын жагсаалтаа яаж суулгах вэ гэдгээ шийднэ шүү дээ. Тэр чинь процедураар болохгүй болоод байна шүү дээ. Их Хурал төсвөө өргөн барьсан, Их Хурал дээр хэлэлцүүлэг явж байгаа, тэгэхээр Их Хурал хэлэлцээд явж байгаа юмыг Засгийн газар дундаас нь аваад өөрчлөлт оруулаад өргөн барьж болохгүй шүү дээ. Тэгэхээр үүн дээр Их Хурлын шийдвэр нэг мөр гарах ёстой. Үүнийг жагсаалтад суулгана гээд тэгэнгүүт 3 дугаар хэлэлцүүлэг жагсаалтаа бид нар засаж орж ирдэг шүү дээ.


Ц.Даваасүрэн: - Тэгэхээр дэгийн тухай хуулиар тэр тогтоолын хэрэгжилтийг яаж хангах вэ гэхээр Засгийн газар ажлын хэсэгт саналаа ирүүлэх тийм бололцоо байгаа юм. Тэгээд 2 дугаар хэлэлцүүлгийн өмнө ажлын хэсэг Засгийн газар дээр зарчмын зөрүүтэй саналын томьёоллыг бэлдсэн  байх ёстой. 2 дугаар хэлэлцүүлгийн өмнө энэ асуудал шийдэгдэхгүй бол болохгүй. 


Ч.Улаан: - Ажлын хэсэг дээр саналаа өгчихсөн байна шүү дээ, их засвар, тоног төхөөрөмжийн дүнгээс гаргая гээд Эдийн засгийн яамнаас саналаа хийгээд сая танилцуулж байна шүү дээ. Түүнийг ажлын хэсэг аваад Их Хурлын шийдвэрийн томьёолол болгоод бичих ёстой. 


С.Баярцогт: - Г.Батхүрэл дарга ерөнхий зарчим хэлээд байгаа шүү дээ. Одоо бол Засгийн газар зарчмын зөрүүтэй саналаар үүнийг хасаж бууруулна, үүнийг нэмж оруулна гэдэг зарчмын зөрүүтэй санал бэлдэж өгөх ёстой. 


Ж.Эрдэнэбат: - Зарлагын хяналтын дэд хорооноос Улсын И Хурлын 58 дугаар тогтоолыг хэрэгжүүлэх зорилгоор заагдсаныг тусгаж оруулах саналтай байна гэсэн ийм дүгнэлт гаргаад өгье л дөө тэгэх үү? Ажлын хэсэг Эдийн засгийн хөгжлийн яам, Сангийн яамтайгаа хамтарч байгаад зөвхөн урсгал зардал, хөрөнгө оруулалтын зардал дотор биш урсгал дотор юм байгаа гээд аудитынхан дүгнэлт гаргасан байгаа шүү дээ. Тэр бүх юмаа үзэж байгаад шийдвэрээ гаргана биз. Тийм дүгнэлт гаргачих уу? Өнөөдрийн Төсвийн зарлагын хяналтын дэд хорооны хурал хэлэлцэх ёстой асуудлуудаа хэлэлцээд дууслаа. Ирсэн  гишүүдэд баярлалаа.


Соронзон хальснаас буулгасан:

